
Аилацәажәара 

(Алгарҭа 2-тәи ад.)

АҬӘАҴ Л А  ДУ  А Х Ә РА

АСЛАН БЖЬАНИА: «АЦӘГЬОУРА ҞАЗҴАЗ 
ХЫМԤАДА АҚӘНАГА ИАҚӘЫРШӘАХАРОУП» 

Мшаԥымза 7, Аԥсныпресс. 
Аԥсны Аҳәынҭ қарра Ахада 

Аслан Бжьаниа Лыхны ақы ҭаҟны 
макьаназы ишьа қәыр гылам 
ахаҿқәа ахәым гара ахьы  ҟарҵаз 
аҭыԥ даҭааит. Мша ԥымза 5 рзы 
ацәгьо уцәа аҭоу рыхтә ҵакы змоу 
аҭыԥаҟны игылоу шәы шықәсеи 
бжаки зхыҵуа аҭәаҵла ԥырҟеит. 
Лых нашҭа иаҵа накуа ари аҵла 
Аԥсны аҭоурых-культуратә, аԥса-
баратә ҭынха иасим волны иҟоуп. 
Аҳәынҭ қарра Ахада ицны ахҭыс 
ахьыҟалаз аҭыԥ ахь иааит Аԥсны 
Аҳәынҭқарра Ахада Ихаҭы ԥуаҩ 
Бадра Гәынба, Аҳәынҭқарра Аха-
да Иусбарҭа анапхгаҩы Џьансыхә 
Нанба, атәыла Аԥыза-министр 
Алеқсандр Анқәаб, Аԥыза-
министр ихаҭыԥуаҩ, аекономика 
аминистр Кристина Озган, Жәлар 
Реизара-Апарламент Аиҳабы 
Лаша Ашәба, Аҳәынҭқарра 
азинхьчаратә усбарҭақәа рнапх-
гаҩцәа – Аҳәынҭ қарратә Шәар-
ҭадара Амаҵзура ахантәаҩы Ро-
берт Киут, Апрокурор хада Адгәыр 
Агрба, аҩнуҵ ҟатәи аусқәа рми-
нистр Вальтер Быҭәба, аҩнуҵҟатәи 
аусқәа рминистр ихаҭыԥуаҩ Рус-

лан Ажьиба, араионтә милициа 
аиҳабы Зосма Гыцба.  

Азинхьчаратә усбарҭақәа 
рхаҭар накцәа Аҳәынҭқарра Аха-
да адырра ирҭеит ари ацәгьоура 
ҟазҵаз рышьа қәыр гыларазы 
имҩаԥырго аусмҩаԥ гатәқәа рзы. 
Аҳәынҭ қарра Ахада ари ацәгьоура 
хымԥада иаарт тәуп ҳәа азиҳәеит. 

Аекологиазы Аҳәынҭқарратә еи-
лакы ахантәаҩы Савели Ҷыҭанааи 
аекологиа Аинститут адиректор 
Роман Дбари Ахада иарҳәеит 
аҵла аиқәырхаразы имҩаԥысуа 
ауснагӡатәқәа ртәы. Аекологиа 
Аинститут адиректор Роман Дбар 
иажәақәа рыла, аҵла аҩнуҵҟа 
гәаҩоуп, агәы ҭацәуп.  Аҵла ацәа 
мацара ауп изку, уи акәын ари 
аҵиаахь аӡы назгоз, уажәы иаргьы 
ԥырҟеит. Аҵла ашьапы арӷәӷәара 
азы уи аҩныҵҟа абетон ҭарҭәоит. 

«Зегьы ирдыруеит ари аҭыԥ – 
Лыхнашҭа иамоу аҵакы. Иҟалаз 
ацәгьоура хьанҭа атеррористтә 
акт иадукылар ҟалоит, ари про-
вакациоуп. Амчратә усбарҭақәа 
зегьы рхаҭар  накцәа иахьа 
араҟа иҟоуп, урҭ аԥсуа жәлар 
рҭоурыхтә ҭыԥ Лыхнашҭа аҟны 

агәыԥжәара, агәхьаа рызцәыр-
нагеит. Ари агыгшәыгра иаартны 
ҳаҿагылоит, аекологиатә ванда-
лизм адагьы, Аԥсны жәлар ргана-
хьала иҟаҵоу ахәымгара, ҳаҭыр 
рықәымҵара, илахьын  ҵаӡбаганы 
иҟоу азҵаарақәа рыӡбара анырра 
бааԥс аҭара аҳасаба лагьы иҳадаҳ-
кылеит. Азинхьчаратә усбарҭақәа 
рганахьала ааԥхьара ҟаҳҵоит 
ари ахҭыс бааԥс аҭҵааразы ирыл-
шо зегьы ҟарҵарц, ацәгьоуцәа 
ирыхәҭоу рақәыршәаразы. Иара 
убас изыхәҭоу аекологиатә 
маҵзурақәа излауала шәышықәса 
инареиҳаны изхыҵуа аҵла 
аиқәыр  харазы ирылшо зегьы 
ҟарҵоит ҳәа ҳгәы иаанагоит.

* * *
Апрель 12 азы Аҳәынҭқарратә 

Шәарҭадара Амаҵзура ахантәаҩы 
Роберт Киут Ахада Аслан Бжьа-
ниа иеиҳәеит Лыхнашҭа аҭәаҵла 
ахҵәара зҽазызшәаз Аԥсны атәы-
лауаа ҩыџьа шаанкылоу. 

Роберт Киут иазгәеиҭеит, ҳазну 
аамҭазы урҭ зусҭцәоу шрыла-
рымҳәауа. Инықәыр ԥшшәа 40 
шықәса рхыҵуеит. 

Ажәлар рымчи рдоуҳаи дцәырнагоит
Л ы х н а ш ҭ а  – и ж ә ы т ә ӡоу, 

иссирӡоу, еснагь иҿоу, 
ҳаҧсадгьыл агәеисырҭа, агәа-
цаҧха! Аҧсуа дзырҿыхо, дзыр-
хәыцуа, аҭоурых ӡыблара далыз-
го, дхьа зырҧшуа ашҭа-ҧшӡа! 
Аҧсуа иџьынџьыз, иҧсад гьылаз 
ашьа зқәыршу!

Лыхнашҭа – ари ажәа аҧсуаа зе-
гьы ҳзы иҧшьоу ажәоуп. Агәырҕ-
ьаратә, афырхаҵаратә ашәақәа 
зҭыҩҩуаз ари ашҭа иахьа алахь 
еиқәуп.

Аҧсны ахы-аҵыхәа зегьы, 
мшаҧымза фба шьыжь наҵы 
Лыхнашҭа ауаа еизауан. Мша-
ҧымза хәба рзы (инықәы рҧшны) 

асааҭ ааба реиҧш, Лыхнашҭа 
игылаз, Аҭәаҵла ду иаакәыршаны 
иҧырҟеит. Ажәлар зеихы рхәоз, 
изымҵа ныҳәоз, аӡыбларақәа ир-
хааныз здаци зҧашәи, ыҵызхырц 
зхы иҭашәада?! Изгәаҕьыда?!

Ацәгьара ҟазҵаз Аҭәаҵда Ду 
алашьцара иҽалак ихҵәага абжьы 
ақыҭа иалаҩуан. Ааигәа инхоз 
еицҿак иазгәарҭон: – Акраамҭа 
абжьы гон, аха Лыхны аусҳәарҭа 
аусуцәа шьыжьнаҵы ашҭеи аан-
деи иакәшаны идрыцқьон, идыр-
ҿыцуан… Згәы иаанагодаз, зхы 
иҭашәодаз, Аҭәаҵла Ду абас 
иазныҟәоит ҳәа.

Ацәгьара ахьыҟалаз Аҧсны 

анапхгара, аҵарауаа, аекологцәа, 
ауаажәларра еизеит. Иара убас 
аихаҳацәа. Урҭ зегьы рыхшҩи 
рдырреи еиларҵеит. Гәыҕрақәак 
ыҟоуп аиқәыр харазы. Аҧсны Аха-
дареи, Аҧсны аныхақәа рхаҭар-
накцәеи ацәгьоуцәа рыҧшаареи 
урҭ ҳҭоурых ианымҵуа ашәахсҭа 
ианырҵази иалацәажәеит. Алкаа-
гьы ҟарҵеит.

Уи ашҭа ҧшьа иқәҭәахьоу 
алаҕырӡи, ажәлар рымчи, рдоуҳаи 
и р з ы м х ә ы  ц к ә а н  а ц ә г ь а р а 
аҟаҵара згәа ҕьыз, иара ашҭа иа-
моу амчи адоуҳаи дцәы рнагоит.

Г. ЏЬЫКЫРБА

иҟаҵоу ахәымгара аилырга-
реи уи ҟазҵаз реилкаареи рзы 
анапынҵақәа рыҭоуп. Ҳара ари 
ахҭыс бааԥс азы ажәабжь иаха 
ахәыл  быҽха иҳаҳаит. Уажәы 
иҳалшо зегьы аҟаҵара ҳаҿуп 
ари аҵла аиқәырхара азы. 
Ацәгьоура зуз хымԥада ақәнага 
иақәыр шәа зароуп», – ҳәа иҳәеит 
Аҳәынҭқарра Ахада.

 * * *
 Аԥсны Жәлар Реизара – Апар-

ламент адепутатцәа Лыхнашҭа 
имҩаԥгоу ацәгьоура инамада-
ны аҳәамҭа ҟарҵеит: «Ҳажәлар 
рзы иԥшьоу, аҭоурыхтә ҵакы 
змоу Лыхнаш  ҭаҟны игылоу 
аҵла аганахь иҟаҵоу ацәгьоура 
ҳуаажә лар ра рыҩнҵҟа зегьы 

В Л А Д И М И Р П У Т И Н 
АԤСНЫ АХАДА ИМШИРА 

И Д И Н Ы Ҳ Ә А Л Е И Т

Мшаԥымза 6. Аԥсныпресс. Урыстәылатәи Афедерациа Аха-
да Владимир Путин Аслан Бжьаниа ииубилеи идиныҳәалеит.   
Адныҳәалараҟны иазгәаҭоуп:
«Ҳаҭыр зқәу Аслан Гьаргь-

иԥа, гәык-ԥсык ала ишәыдыс-
ныҳәалоит 60 шықәса шәхыҵра 
амш. Урыстәыла Шәара шәыр-
дыруеит ҳтәы лақәа рыбжьара 
аидгы ларатәи астрат егиатәи 
усеицура арӷәӷәара иадгылоу 

иаҳасабала. Сгәы иаанагоит, 
Урыстәылеи Аԥсни рыжә ларқәа 
реизҳа зыӷьара ахьӡала аҵшәа 
змоу ҳусеицура аԥхьаҟагьы 
иацҵа хоит ҳәа. Ишәзеи ӷьа сшьоит 
агәабзиара, аҳәынҭ қарратә 
усураҟны аихьӡа  рақәа, ахирра!».

* * *
Аԥсны Жәлар Реизара – Апарламент Аиҳабы Ашәба Лаша Аԥсны 

Ахада Аслан Бжьаниа Иирамш идиныҳәлеит:
Адныҳәа лараҟны, ҷыдала, 

иарбоуп: «Ҳаҭыр зқәу Аслан 
Гьаргь-иԥа! Аԥсны Жәлар Реизара 
– Апар ламент ахьӡала, хаҭала сара 
сыхьӡала ишәыдыс ныҳәалоит 
60 шықәса шәхыҵра амш! Иа-
хьа Шәара аҳәынҭқарра напхга-
ра ашәҭоит аԥсҭа зааратә ԥышәа 
ду рҳаны. Аԥсны Аҳәынҭ қарра 
Ахада имаҵзураҟны ишәыдгылоу 
шәҩыз цәагьы Шәаргьы атәыла 
аеконо  микатә лшарамч, уи акуль-
ту ратәи адоуҳатәи ҭынха рыҿиара 
гәац ԥы  ҳәарала шәалахәуп. 
Шәара шәыпрофес  сионализм, 
а у а а ж ә  л а р р а - п о л и т и к а т ә , 
анапхгаратә усураҟны ишәымоу 
аԥышәа ду ҳтәыла аԥхьа ҟагьы 
асоциал-економикатә ҿиара, 
жәларб жьаратәи апозициа 
арӷәӷәаразы ицхы раагӡа дуны 
иҟоуп. Аҳәынҭ қарратә шәарҭа-
дара амаҵзура Ахантәаҩы 
имаҵзураҟны  шәусураан 
ҳреспублика аҳәынҭ қарратәи 
амилаҭтәи шәарҭадара алырша-

ра иазкыз иуадаҩыз азҵа арақәа 
рыӡбара шәнапы алакын. Аԥсны 
Жәлар Реизара – Апарламент VI 
ааԥхьара адепутат иаҳа сабала 
Шәара шәла галамҭа ареспубли-
ка азакәанԥҵара аиӷьтәра иаз-
кын. Иахьа Аконституциа ахьча-
ра знапы иану иаҳасабала Ахада 
имаҵзураҟны Аԥсны Аҳәынҭқарра 
асуверенитет, ахьыԥшымра, 
аҳ ә ы н ҭ қ а р  р а т ә  а к з а а р а 
аиқәыр  харазы ауснаг ӡатәқәа 
мҩаԥыжәгоит. Ҳара ахә ҳаракны 
иаҳшьоит жәларбжьаратәи аима-
дарақәа рырҭбаара, атәылақәа 
рыбжьара аиашьаратә еизыҟаза-
а шьақәа рырӷәӷәара аус аҟны 
шәлагаламҭа. 

Ҳаҭыр зқәу Аслан Гьаргь-иԥа! 
Ишәзеи ӷьасшьоит амилаҭтә 
интересқәа рыхьчара, жәларб-
ж ь а р а т ә и  а и м а д а   р а қ ә а 
рырӷә  ӷәара иазку шәусураҟны 
аихьӡарақәа, агәабзиара, аман-
шәалара.

* * *
Урыстәылатәи Афедерациа Аиҳабыра Рхантәаҩы Михаил 

Мишустин Аԥсны Ахада Иирамш идиныҳәалеит:

Адныҳәа лараҟны иҳәоуп: 
«Ҳаҭыр зқәу Аслан Гьаргь-иԥа, 
Урыс тәылатәи Афеде рациа Аиҳа-
быра рыхь ӡала, хаҭала сара 
сыхьӡала ишәыды с ныҳәалоит 
Шәирамш. Иазгәасҭарц сҭахуп 
хаҭалатәи шәлагаламҭа Урыстәы-
латәи  Афеде  рациеи  Аԥсны 
Аҳәынҭқарреи еимаздо аиҩы-
зареи, астра те гиатә усеицуреи, 
аидгы  лареи рырӷә  ӷәа раҟны. 
Есааира иӷәӷәахоит ахәа  ахәҭра-
економикатә, аҭҵаара дырра-
техникатә, акультура-гума нитартә 

усхкқәа, аԥсҭазаара иаларҵәоуп 
еиуеиԥшым ахыр харҭақәа рыла 
еицаҳзеиԥшу апроектқәа. Агәра 
згоит ҳусеицуреи, арегион-
бжьаратә, аустә еима да рақәеи 
рырҭбаара Урыс тәы  латәи Афе-
дерациеи Аԥсны Аҳәынҭ қарреи 
ринтересқәа ишры  қәшәо.  Ҳаҭыр 
зқәу Аслан Гьаргь-иԥа, ишәзеиӷьа-
сшьоит агәабзиара, аихьӡарақәа 
аҭакԥхықәра зцу шәусураҟны!». 

А Д Н Ы Ҳ Ә А Л А РА Қ Ә А
(Алгарҭа)

«Ҳаҭыр зқәу Аслан Гьаргь-
иԥа! Гәык-ԥсык алак ишәыдыс-
н ы ҳ ә а л о и т  ш ә и у б и л е и . 
Урыстәылатәи  Афеде  рациа 
Афеде ралтә Еизара Афедерациа 
Ахеилак зегьы еицҿакны иадгы-
лоит Урыстәылеи Аԥсны Аҳәынҭ-
қарреи рыбжьара аиҩызара.
Сара агәра згоит, иахьа имари-
ам жәларб жьаратәи аҭагылаза-
ашьаҟны Урыстәылеи Аԥсни ше-
идгыло, ҳтәылақәа рыжә ларқәа 
ирыбжьоу аиашьаратә еимада-
рақәа есааира рыҽшдырҭбаало, 
рыҽшды рӷәӷәало. Ҳаҭыр зқәу 

Аслан Гьаргь-иԥа, ишәзеи-
ӷьасшьоит агәабзиара, аманшәа-
лара Аԥсны Аҳәынҭ қарра ахьӡала 
имҩа ԥыжәго аусу раҟны аихьӡа-
рақәа». 

Аԥсны Аҳәынҭ қар раҟны 
иҟоу Аҷыдал   каатә  зинм -
чы змоу Урыстәы  латәи Афеде-
рациа Ацҳара    жә ҳәаҩ Ми-
хаил Шургалин: «Ҳаҭыр зқәу 
Аслан Гьаргь-иԥа! Гәык-ԥсык алак 
ишәыдысны ҳәалоит Шәирамш. 
Аԥсны Ахада имаҵзу  раҟны 
Урыстәыла-Аԥснытәи аизыҟаза-
ашьақәа рыҿиареи ҩ-гантәи 
аиҿцәа   жәарақәа рырӷәӷәареи 

рырҭбаареи рҿы Шәара хаҭала 
шәлагаламҭа дууп. Урыстәылатәи 
А ф е д е р а ц и а  а и д г ы  л а р е и 
астратегиатә усеицуреи шьаҭас 
иҟаҵаны Урыстәылатәи Афе-
дерациа аиашьа ратә Аԥсны 
г а н р а ц ә а л а т ә и  а ц х ы р а а р а 
иацнаҵоит уи жәларб  жьа ратәи 
апозициақәа рырӷәӷәараҟны, 
а с о ц и а л т ә - е к о н о м и к а т ә и 
акультура-гумани тартәи ҿиараҟны, 
ашәарҭадареи асуверените-
ти реиқәырхареи рыҟны. Ҳаҭыр 
зқәу Аслан Гьаргь-иԥа, ишәзеи-
ӷьа сшьоит агәабзиара, анасыԥ, 
аихьӡа  рақәа аҭакԥхықәра зцу 
шәусураҟны!». 

* * *
Урыстәылатәи Афедерациа Арра-ааглыхратә комиссиа Ахантәаҩы актәи ихаҭыԥуаҩ Дмитри 

Медведев: 
«Ҳаҭыр зқәу Аслан Гьаргь-

иԥа! Гәык-ԥсык алак ишәыдыс-
ныҳәалоит шәиу билеи. Ҳара 
ҳтәы лаҟны ахә ҳаракны иршьоит 
аидгылареи астрате гиатә усеи-
цуреи рприн  ципқәа шьаҭас из-
моу Урыстәы  латәи Афеде рациеи 
Аԥсны  Аҳәынҭқарреи ирыбжьоу 
наҟ-ааҟ еицырзыфеидоу ауеицура 

арҿиараҟны Шәара шәлагаламҭа. 
Ҳаҭыр зқәу Аслан Гьаргь-иԥа, 
ишәзеиӷьасшьоит агәабзиара, 
ахирра, аҳәынҭ қарратә усураҟны 
аихьӡарақәа". 

Адныҳәаларақәа ааит иара 
убас Урыстәылатәи Афеде-
рациа Аиҳабыра Рхан тәаҩы 
ихаҭы ԥуаҩ, аеконо  микатә ҿиара 

аминистр Максим Решетни-
ков, Урыстәы латәи Афедерциа 
Ашәарҭадара Ахеилак Амаӡаны -
ҟәгаҩ Николаи  Патрушев , 
Урыстәы латәи Афедерциа Ашәар-
ҭадара Ахеилак Амаӡа ны  ҟәгаҩ 
актәи ихаҭыԥуаҩ Рашид Нургали-
ев, Аахыҵ-Уаԥстәыла Ахада Алан 
Гаглоев уҳәа аӡәырҩы рҟынтәи.

Аҭагылазаашьа иалацәажәеит
Афымцамч аганахьала ишьа-

қәгылаз аҭагыла заашьа иадҳәалоу 
азҵаарақәа рылацәа жәара иаз-
кын атәыла Аԥыза-министр 
Алеқсандр Анқәаб имҩаԥигаз 
аусуратә еилатәара ҳәа адырра 
ҟанаҵоит Аԥсны Амини стрцәа Ре-
илазаара апресс-маҵзура. 

Аиԥылара рхы аладырхәит 
Аԥыза-министр ихаҭыԥуаҩ, ае-
кономика аминистр Кристина 
Озган, аекономикатә политикеи 
ареформақәеи рзы Апарламенттә 
еилакы ахантәаҩы Резо Занҭариа, 
Ареспубликатә унитартә напла-
кы «Амшынеиқәафымцамч» ади-
ректор хада Рамин Зингишвили, 
Егрытәи аӡфымцатә станциа ади-

ректор Леуан Мебониеи астан-
циа анџьныр хада  Гиа  Хубуеи. 

Аилатәараҿы ирылацәажәеит 
Егрытәи аӡфымцатә станциа 
акомплекс иаанашьҭуа афым-
цамч ашәагазагақәа, аушьҭратә 

инфраструктура аҭагылазаашьа 
иадҳәалу азҵаарақәа, иара 
убас 2023 шықәсазы афымцач 
ахархәара ашәагазагақәеи аде-
фицити рзы азԥхьагәаҭарақәа 
ҟаҵан.

Аргыларақәа ирымадоу азҵаарақәа
Аԥшьгаратә гәыԥ «Ҳара Ҳақалақь» алахәылацәа рпресс-конференциа 

мҩаԥысит. Активистцәа ақалақь аҿиара, зинда аргылара, аҳҭны-
қалақь аҭоурыхтә хәҭа иахьаҵанакуа ҿыц иргылахо аобиектқәа реи-
хагылара уҳәа ирыдҳәалоу апроблемақәа ирылацәажәеит.  Хықәкыла 
ажәалагалақәагьы ҟаҵан. 

Архитекторцәа, анџьнырцәа, 
адиза инерцәа, асахьа    ҭыхыҩцәа, 
а у р б а н и ст ц ә а , а з и н д ы  р  ҩ ц ә а, 
ажурна листцәа зеилазаараҿы иҟоу 
аԥшь гаратә гәыԥ алахәы лацәа Аҟәа 
ақалақь аҿы иҳараку ахыбрақәа рыр-
гылара атема ҩаԥхьа изышьҭырхуа 
еиҭар ҳәеит. Урҭ ргәаана  гарала, 
аҵыхәтәантәи ашықәсқәа ирылаг-
ӡаны аҳҭны-қалақь ауааԥсыра Аҟәа 
аҭоурыхтә ԥшаҳәа иахьаҵанакуа 
еицлабны, аиҳарак ала изакәанымкәа 
аргылара шымҩаԥысуа рымбо иҟам. 
Раԥхьаӡа иргыланы, излацәажәатәу 
Аԥсны иҟоу Урыстәылатәи Ацҳара-
жәҳәарҭа азааигәара игылоу ахы-
бра еихаххаа ауп. Акти вистцәа агәра 
ганы иҟоуп, ас еиԥш иҟоу «архитек-
тура»  XIX ашәышықәса анҵәамҭазы 
ишьақәгылахьаз аҭоурыхтә 
ԥшаҳәа иаҵоу аԥшӡареи ауникал-
реи шыԥха сҭанатәуа, иара убас 
иҳаҩсыз аамҭақәа рзы аҟыбаҩ 
ду злаз архитекорцәа еиҷаҳаны 
иаԥырҵаз амшыни ашьхареи ркомпо-
зициа ӷәӷәала ишеи ланагауа.  Иарбоу 
аргыламҭа амра ашәахәақәа ишиашоу 

ари аҭыԥ аҟынӡа рынаӡара аруада-
ҩуеит, иара убри ала ԥсабаратәла 
аҳауеиҭарсра иаԥырхагахоит. Иара 
убас, убри адагьы еидгәыԥланы 
ахыбрақәа ахьыргылоу аҭыԥ ахь 
амҩақәеи, амашьынар гыларҭақәеи, 
амцарцәаратә неирҭақәеи, 
анџьныртә инфра структуреи 
еиҳагьы иаруа да  ҩуеит. 

Аҵыхәтәаны, хымԥада иазгәа ҭатәуп 
даҽакгьы – Аԥсны адгьыл ҵысратә 
(асеисмикатә) шәарҭаразы зиндекс 
ҳараку (9 рҟынӡа инаӡо) тәылоуп, 
убри аҟнытә, ахыбрақәа еидгәыԥланы 
рыргылара мап ацәктәуп.    

 «Ҳара Ҳақалакь» алахәылацәа 
Ҭырқәтәылеи Шьамтәылеи ааигәа 
иҟалаз адгьыл ҵысра ахҟьаԥҟьа 
дуқәеи уи зыдҳ әалахаз аргыла -
рақәа раан асеис микатә шьақәтәара 
аԥҟарақәа реилагареи ртәы ҩаԥхьа 
еизаз иргәаладыршәеит. Ахыбра заҟа 
иҳараку аҟара, аиҳарак аԥшаҳәа 
иахьаҵа накуа игылоу, араҟа иҟоу 
агеологиатә ҭагыла за ашьақәа ҳасаб 
рзуны уахәаԥ шуазар, адгьыл ҵысра 
аан аилаб гаразы еиҳа ишәарҭоуп. 

Аԥсны иҟоу Урыстәылатәи Афеде-
рациа Ацҳара жәҳәарҭа азааигәара 
игылоу ахыбра – ари проблема 
заҵәны иҟаӡам иахьа. Анџьныр-
ргылаҩ Асҭамыр Маан игәаана-
гарала, И. Коӷониа имҩаду аҟны игы-
лоу иҳараку аҩнқәа атәара иаҿуп. 
Уи ҵаҵӷәыс иамазар алшоит  ахы-
бра ахьыргылаз аҭыԥ аҿы  адгьыл 
ианаамҭаз иахәҭоу анализ ахьазумыз.

Аԥшьгаратә гәыԥ алахәылацәа 
аҳҭны-қалақь аҭоурыхтә хәҭа  
иахьаҵа накуа аргыларақәа 
рымҩаԥгара иадҳәалоу апроб ле-
мақәа рыӡбаразы вариантқәак ры-
дыргалеит. Апресс-конференциаҿы 
ажурналистцәа идырбан  Аҟәа 
ақалақьтә Еизараҿы абҵарамза 
12, 2009 шықәсазы ирыдыркылаз 
аӡбамҭа. Уи инақәыршәаны, амшын 
аԥшаҳәеи аихамҩеи рыбжьара, 
Аргылаҩцәа рымҩеи Титов имҩеи 
инадыркны Басла аӡиас (Ацҳа ҟаԥшь) 
аҟынӡа иргылахо ахыбрақәа ро-
ура 16 метра еиҳамзароуп. Агәыԥ 
азиндырҩцәа ргәаана гарала, 
уажәазы иарбоу аӡбамҭа аԥыхразы 
изеиԥшразаалак адырра ҳәа акгьы 
ыҟам, аусшәҟәы иахьа уажәраанӡа 
азинмчы шамац иаанхоит.

А Д Ҵ А
Аԥсны атәылауаа 2023 шықәса апрель- 
ииунь рзы аррамаҵзурахь рнаԥхьаразы

«Арратә уалԥшьазы» 2014 шықәса маи 6 азы, «Атәылахьчаразы» 
2006 шықәса ианвар 4 азы Аԥсны Аҳәынҭқарра Азакәанқәа 
рышьаҭала, «Аԥсны атәылауаа 2023 шықәса апрели ииуни рзы 
аррамаҵзурахь рнаԥхьаразы, аррамаҵзура иахысуа атәылауаа 
рхы рақәиҭтәразы» 2023 шықәса март 22 азы Аԥсны Ахада 
Иусԥҟа анагӡаразы: 

1.  Аԥсны атәылахьчара Аминистрра: 
– иалнаршароуп Аԥсны Арбџьар Мчқәа рахь 2023 шықәса 

апрели ииуни рзы Аԥсны атәылауаа аррахь рнаԥхьара;
– Аԥсны атәылауаа аррамаҵзурахь рнаԥхьара иа-

мадоу аусмҩаԥгатәқәа азеиԥш напхгара рнаҭароуп, 
иагьырхылаԥшыроуп;

– 2023 шықәса ииуль 31 азынӡа Аԥсны Аминистрцәа Реилаза-
арахь инанагароуп Аԥсны атәылауаа 2023 шықәса апрели ииуни 
рзы аррамаҵзурахь рнаԥхьара аихшьалақәа ирызку адырраҭара.

2.  Аҟәа ақалақьи Аԥсны араионқәеи рхадарақәа: 
– анаԥхьаратә комиссиақәа еиҿыркаароуп «Арратә уалԥшьазы» 

2014 шықәса маи 6 азы Аԥсны Аҳәынҭқарра Азакәан адҵақәа 
инарықәыршәаны;

– анаԥхьаратә комиссиақәа еиқәдыршәароуп иаҭаху 
дгьылҵакырала, хыбрала, мазарала, транспортла, абылтәы-
хьшьтәы маҭәашьарқәа рыла, иара убас ареспубликатә 
ҽеизгарҭатә ҭыԥ ахь аррахь инарыԥхьауа рнагара; 

– ақыҭақәеи аҳаблақәеи рхадарақәа реиҳабацәа, арра-
ҵаратә ус азы егьырҭ аҭакԥхықәра зду ирыдырҵароуп араионтә 
анаԥхьаратә комиссиақәеи Аҟәа ақ. анаԥхьаратә комиссиеи 
реилатәарақәа рахь инарыԥхьауа адырра рыҭареи рнагареи. 

3.  Аԥсны аҩнуҵҟатәи аусқәа Рминистрра: 
– ареспубликатәи, араионтәи анаԥхьаратә комиссиақәеи 

Аҟәа ақ. анаԥхьаратә комиссиеи реилазаарахь иалнахыроуп 
Аԥсны атәылауаа аррамаҵзурахь рнаԥхьара иамадоу аусқәа 
рымҩаԥгаразы ахаҭарнакцәа;

– аусмҩаԥгатәқәа аднакылароуп аррамаҵзура зҽацәхьазкуа 
рыԥшааразы. 

4.  Аԥсны агәабзиарахьчара Аминистрра: 
– ареспубликатәи, араионтәи анаԥхьаратә комиссиақәеи 

Аҟәа ақ. анаԥхьаратә комиссиеи реилазаарахь иалнахыроуп 
инарԥхьауа медицинала агәаҭара рахыжьразы аҳақьымцәа-
аспециалистцәа;

– араион аҟны иаҭаху аҳақьымцәа-аспециалистцәа ыҟамзар, 
анаԥхьаратә комиссиақәа реилазаарахь инарышьҭыроуп егьырҭ 
араионқәеи (мамзаргь) Аҟәа ақалақьи рҟнытә аспециалистцәа;

– араионтәи анаԥхьаратә комиссиақәеи Аҟәа ақ. анаԥхьаратә 
комиссиеи рҟны арентгенологиатә, афлиуорографиатә, 
алабораториатә ҭҵаарақәа рымҩаԥгаразы аҭагылазаашьақәа 
аԥнаҵароуп. Ареспубликатә медицинатә комиссиа аус анауа 
ирнаҭароуп еиҭаҵуа афлиуорограф;

– Аԥсны атәылахьчара Аминистрра алархәны анаԥхьаратә 
комиссиақәа еиқәнар шәароуп акоронавирустә инфекциа 
COVID-19 рацәыхьчаразы ахархәагақәа рыла;

– Аԥсны Арратә комиссариати инарԥхьауа агәаҭара иахзы-
жьуа аҳақьымцәа – аспециалистцәеи алархәны анаԥхьара аан 
акоронавирустә инфекциа COVID-19 аҿагылара азҵаара иазку 
аилатәара амҩаԥгара.

5.  Аԥсны аҵара Аминистрра:
– ареспубликатәи, араионтәи анаԥхьаратә комиссиақәеи 

Аҟәа ақ. анаԥхьаратә комиссиеи реилазаарахь иалнахыроуп 
атәылауаа аррамаҵзурахь рнаԥхьара иамадоу аусмҩаԥгатәқәа 
рынагӡаразы ахаҭарнакцәа;

– аусмҩаԥгатәқәа аднакылароуп Аԥсны аҵараиурҭақәа 
рҟны аҵара зҵауа анаԥхьарҭатә ҭыԥ ахь рнагаразы, анаԥхьара 
аҽахырԥара азин ашьақәырӷәӷәаразы иаҭаху адокументқәа 
рцәыргаразы. 

6. Амассатә информациа аҳәынҭқарратә хархәагақәа 
иандырԥшлароуп Аԥсны атәылауаа 2023 шықәса апрели ииуни 
рзы аррамаҵзурахь рнаԥхьара амҩаԥысшьа.

7. Абри Адҵа ианагӡашьоу ахылаԥшра адҵазааит Аԥсны 
Аҳәынҭқарра атәылахьчара Аминистрра.

А.АНҚӘАБ, 
Аԥсны Аԥыза-министр

Аиааира згаз – аҳамҭақәа
Атәыла аҩнуҵҟатәи аусқәа 

рминистр Вальтер Быҭәба акон-
курс «Ҳара анарко тикқәа ҳарҿа-
гылоит» аҟны аиааира згаз 
аҳамҭақәа ранеи шьеит. Аицлаб-
рақәа ирылахәын Гәылрыԥшь, Гал 
араионқәа, Очамчыра, Тҟәарчал 
ақалақьқәа рҟынтәи абжьа ратәи 
ашколқәа рҵаҩцәа. «Акон курсқәа 
еиҿкаахеит ашкол хәыҷқәа рзинтә 
дыррақәа рышьа қә гылара, иара 
убас ақәыԥшцәа рыбжьара 
анаркотикатә маҭәа шьарқәа рыд-
кылара аганахьала анегативтә 
зыҟазаара рыла аӡара аҿар рыб-
жьара агәабзиара, еиҷаҳарыла 
азнеира хықәкыс иҟаҵаны», – ҳәа 

адырра ҟанаҵоит атәыла аҩнуҵ-
ҟатәи аусқәа Рминистрра апресс-
маҵзура. 

Агәырӷьаратә хәҭа ашьҭахь 
ашкол хәыҷқәа ирзеиҭа-
рҳәеит Аԥсны аҩнуҵҟатәи 
аусқәа Рминистрра аҭоурых, 
аусҳәарҭа аусзуҩцәа реихьӡа-
рақәа, рлагалақәа ртәы, 
рмаҵуратә уалԥшьа анагӡара, 
Аԥсны жәлар Рџьынџь тәылатә 
еибашьра аан иҭахаз амилициа 
аусзуҩцәа рфырхаҵара атәы, 
иара убас амилициа аҿы аусура 
ахырхарҭа хадақәа деил  дыркааит, 
аҩнуҵҟатәи аусқәа Рминистрра 
аҟәшақәак русушьа ддырбеит.  

Аԥсныпресс

Урыстәылатәи Афедерациа Афедералтә Еизара Афедерациа Ахеилак Ахантәаҩы Валентина 
Матвиенко: 

«Цлаб дыззымдыруа…»

Мушьни Лашәриа 85 шықәса ихыҵра иазкны
Ицоит иқәҳа аанҿасра змам 

аамҭа. Ашықәсқәа неиуе-
ит еиҧхеибаҵа. Ари адгьыл аҿы, 
досу ицуп иара еиҳа изааигәоу 
ахаҿса хьақәа, ҵҩа змаӡам 
агәала  шәарақәа. Дасу илигаз 
амҩа – иара ихатәуп. Ари амҩаҿы 
иара изы ихада роу:  илшаз, илым-
шаз, хықәкыс имаз…

Аҧсҭазаараҿы ауаҩы дҭахкаам. 
Дзықәгылоу ад гьыл  иара 
изгәакьоуп, анык леиҧш уи 
иҵгәоит, иҧхьоит ҧхьаҟа. Уи дры-
мадоуп иааикәыр шаны иҟоу, ҧсы 
зхоу зегьы.

Ауаҩы анысҳәах, ара зыӡбахә 
               сымоу арҿиаҩы иоуп!
Арҿиаҩы – зыжәлар 
       рымаҵ зуа…
Арҿиаҩы – зыжәлар 
    рҿахәы зҳәо…
Арҿиаҩы – ааҧсара 
      ззымдырӡо…
Арҿиаҩы – зыеҵәахә 
     кыдымшәаӡо!
Ҳара, аҧсуа жәлар, анцәа иха-

зы иҵәахны имаз адгьыл зиҭаз 
– насыҧ змоу жәларуп.  Анцәа 
идгьыл иқәынирхаз ажәлар –  
иуникалтәу рзуҳәар ҟалоит, зегь 
рыла…

Ҳара ҳазлаҽхәаша рацәоуп: 
ҳҵасқәа, ҳқьабзқәа рыдагьы, 
уаҧсҵәык ада иҟам ажәлар Дыр-
мит иеиҧш иҟаз дахьҳаз кашәаз. 
Уи мышьҭа бзиала, ганрацәала 
ихациркыз аҧсуа сахьаҩыраҿы, 
хыхь ажәҩан аҿы икыду аеҵәақәа 
реиҧш еикәаҕҕа еиҵагылеит 
– ҳаҧсуа поетцәа, ҳаҧсуа 
шәҟәыҩҩцәа аӡәырҩы…

Хаҭала, сыззааиуа, ҳпоетцәа-
ҳшаеҵәақәа ирылагылоу, иахьа 
аҕьараҳәа апоезиа амаҵ азы-
зуа, Мушьни Лашәриа 85 шықәса 
ихыҵит. 

Мушьни Таииа-иҧа Лашәриа, 
аҧсуа қыҭа-ҧшӡа Кәтол ииз, 
аҧсуа ҭаацәара-ҧшӡа иааӡаз, 
аҧсуа поезиа ашҭа ирҧшӡеит, 
ирҭбааит ҳҳәар агха ҳахьуам. Уи 
раҧхьаӡатәи ишәҟәы «Игарҵыз 
ашәа» инаркны, иахьа аҭыжьра 
иазырхиоу «Быҕька ҧ сантәи 
ацәаҳәақәа» рҟынӡа, аамҭа рацәа 
мҵыц  заргьы, ҧхьаҩык иаҳасаб 
ала ҳазхыҽ хәаша аҩымҭа ссирқәа 
– Колхидатәи ахьтәы уасцәа 
иалаҧсоу ахьы-црышқәа реиҧш, 
акыр ыҟоуп…

 Акыр ҵхи-мши, дмыцәа-дымтәа, 
ҧхӡашала иршахьеит арҿиаҩы.

Зегь рыла арҽхәаҧхьыӡқәа 
ирылаҟоу, уара думырҽхәаргьы, 
урҭ, Мушьни Лашәриа инапы 
иҵыҵыз иҩымҭақәа рҿахәы, 
рыбзырӡы рхала ирҳәахьеит – 
рҽхәаҩы дырҭахӡам. Мушьни 
иҩымҭа лыҧша ахқәеи иеиҭагамҭа 
ссирқәеи рыла Аҧсны мацара 
акәымкәа, нхыҵ-аахыҵ, Урыстәыла 
уҳәа, ихьыӡ адунеи иахы ҵәахьеит. 
Иааҧса рақәагьы рыхә ҳаракны  
иршьахьеит аӡәырҩы…

Аха уанӡа… Мушьни Лашәриа 
иажәеинраалақәа руак аҿы иара 
ихаҭа ишиҳәо еиҧш:

«…Сааишьаҿ исгәалашәаз 
   ыҟоуп,
Исыҕрысхьеи заҟантә 
     сеиҩҵәаны!..
Аха сыҩбжакгьы ныҟәон,
Сынхон сеибганы – сыбзаны!»

 (Агазеҭ «Еҵәаџьаа», 
Ианвар-февраль, 2023, №154).

Абарҭ ацәаҳәақәа рыда уаҳа 
даҽа цәаҳәак уамыҧхьаргьы, 
арҿиаҩы дызнысыз амҩа ккаӡа 
убла ихгылоит. Уи ихианы-
ичаҧаны иҟаз амҩа даны-
мызт. Ижәлар рыгәҭаны дыҟан: 
рхьаа ихьаан, ргәырҕьа игәыр-
ҕьан, иҧсадгьыл алахьынҵа 
илахьынҵан. Ишыне и баку, ижәлар 
рыҧсҭазаара – ржәытә-рҿатә 
дрыла хәын, дрылахәуп иахьагьы.

Арҿиаҩы, аиҭагаҩы, алитера-
тура ҭҵааҩы илаҧшҳәаа ҭбаауп. 
Инапы иҵыҵыз иарбанзаа-
лакгьы аџыр еиҧш ихьанҭоуп, 
еилаҧахуп. Асахьаркра атәы 

акәзар, шьоукы-шьоукы ишры-
хьуа еиҧш, адәахьтәи аҧшӡара 
дыхнаҧаацәом, амцхә ихиркуам, 
аформазы мацара цәаҳәакгьы аа-
игом. Урҭ зегьы, ауасҭа бзиа инапы 
иҵигазшәа, иахьырҭыҧу игылоуп. 
Адгьыл иаҟәыҭхам…

Ааҧсара ззымдыруа арҿиаҩы, 
Мушьни Лашәриа раҧхьаӡатәи 
ицәаҳәақәа инадыркны иахьа 
уажәраанӡагьы, аҳәатәы рацәаны 
имоуп, аҧхьаҩ дрыдрыҧхьалоит. 
Идунеи уалаирхәуеит:

…Ашәак сгәаҵа иҭаҩуеит,
Илахҿыхуп сгәаҳәа,
 Сыҩтәы шааиц иааиуеит,
Жәҩанынтә ахьхьа-хьхьаҳәа…

(Агазеҭ «Еҵәаџьаа», «Абыргра». 
Ианвар-февраль 2023, №154).

Сара, ара хықәкыс исымам М. 
Лашәриа инапы иҵыҵхьоу ипое-
зиа зегьы ахцәажәара, аилырга-
ра, уи зусу акритикцәа, алитера-
тураҭҵааҩцәа роуп (ҳәарада, урҭ 
рылаҧш иҵыргахьоу маҷым). 
Аха ҧхьаҩык, апоезиа абзиа-
баҩык иаҳасаб ала, ааскьаӡа 
иҭыҵыз агазеҭ «Еҵәаџьаа» аҟны 
икьыҧхьыз ажәеинраала ҿыцқәа 
сырзааҭгылоит ауп.

Иҳәатәуп, 85 шықәса зхыҵыз 
апоет, ихшыҩ аҵрышьа, ихәыцра 
– иааикәы ршаны иҟоу, иибо-
иаҳауа уҳәа идкылашьа уанры-
зхәыцуа, иџьоумшьар залшом. 
Иубоит зыӡбахә сымоу апоет 
иааиҧмырҟьаӡакәа ихы аус ша-
диуло, илаҧшҳәаа шыҭбаау, 
ҭабара зқәым аҵеџь ҵаула еиҧш, 
нҵәара зқәым адырра ҵаулақәа 

шимоу, исылсыршахьоу рацәоуп 
ҳәа, игәы рҭынчны иҿи-инапи 
еикәаҧсаны дыштәам. Уи ус 
шакәу, иажәеи нраала ҿыцқәа 
еилыкка иудырбоит. Иаагап 
ҿырҧштәыс «Кәыдры» захьӡу 
ажәеин раала:

Умҩасуеит, сӡиас, 
      Аҧсынтәыла агәаны,
Иара уамҕоуп ираӡынҧсароу 
             маҟаны.
Уааишьа уааишьаз, уццакы, 
     уеиха, уҧры,
Ӡараҭкәыцәаа, цлаб 
 дыззымдыруа Кәыдры.

Абра иаазгаз ажәеинраала 
аҧшьцәаҳәак иргәылоу амета-
форақәа, аиҿырҧ шрақәа урыд-
дырхалоит: «…Иара уамҕоуп 
ираӡынҧсароу маҟаны…»... 
«Ӡараҭкәыцәаа, цлаб дыззымды-
руа Кәыдры» – Ишҧассиру! Ав-
тор  зсахьа ҭихуа аӡиас Кәыдры 
заҟа исахьаркузеи, заҟагьы 
ихшыҩҵакқәа гәылыршәоузеи! 
Анаҩс, ажәеинраала аладахьы, 

аҧхьаҩ дагәылаихалоит уи аӡиас 
акәшамыкәша, нырцә-аарцә 
уҳәа, ажәытә-аҿатә иахнагахьоу 
аҧсҭазаара:

Узхааным џьара акрыҟоума ара?
Аҧсҳа идгьыл, аҧсҳа 
               иаҳра, ҳаҿиара.
Амҳаџьырра: аҭацәра, 
                 ақәҵра – ахлымӡаах,

Иулшозар, ҳанеибгазтәи 
                               амш усзаах.

Сга аҧсилаа – 
              ҳабацәа раҳҭынрахьы,
Ҳаҵәҩан ахьарсыз уаҵәтәи 
                ҳамҩа, ҳамш иатәны,
Исзыхты, ирыҧсҭазаашьаз 
                                       есҽны,
Снаг, рҽышькыл саныргыла 
                            знымзар зны.

Иугәалашәома арантә дышцоз 
                              иацтәи ҳаҕа,
Уӡыгәҭа иҽҭажьны, убна дахо, 
                                 дынҵәаха,
Уаҟара уцлон, умшаҧ ыҟан, 
                                 умбатәын,
Уи амш ухашҭны иҟаларыма, 
                      ҳиааира иатәын!

Арҭ ахкуплетк рҟны еиҿыбаауп 
ажәытә-аҿатә – ҩ-епохак. Ганка-
хьала автор игәхьаауп, ажәытә 
иабацәа, урҭ рабацәа зхаа-
ныз аҧсҭазаара, урҭ ирхыргаз 
аџьамы ҕәацәгьара, арыцҳара, 

ахҵәара-ахыҧсаара… Ааскьатәи 
акәзар – ақырҭуа-аҧсуа еибашьра. 
Аргама, ҩаҧхьа, ҳаблаҿы иааиртә 
иҟаиҵоит аибашьра аҵыхә тәантәи 
амшқәа рзы Кәыдры ахықәан 
ҳаибашьцәа-ҳфырхацәа ирхыргаз, 
урҭ злагылаз ашьаӡа-гәаӡа… Уи 
амш еиқәаҵәақәа ахааназ хашҭшьа 
шрымам иарҳәоит аҧхьаҩ.

…Умҩасуеит, сӡиас, 
                Аҧсынтәыла агәаны,
Иара уамҕоуп 
            иразынҧсароу маҟаны!

Ара иаазгаз жәеинраалак 
ацыҧ  ҵәахақәа сыррацәа  заргьы 
ҟалап, аха срывсны сзымцеит. Уи 
моу, азнык азы ишеибгоу иаазгарц 
сҭаххеит. Аиашазы, убриаҟара 
амхылдыз еиҧш сыртәы ртәит. 
Зыӡбахә сымоу ари ажәеинраала 
(«Кәыдры») – лыҧ шаахуп! Автор 
иаҧиҵахьоу, иреиҕьӡоу егьырҭ 
иҩымҭақәа ирхыҧхьа ӡалатәуп, 
џьара акала урҭ ирыҵахо иҟаӡам.

Сгәанала, Мушьни Лашәриа 
иеизга ҿыц аҭыжьра иазырхиоу 
«Быҕькаҧсантәи ацәаҳәақәа» 
иҭыҵны ианыҟала, уи ҳамҭа бзи-
ахоит аҧхьара бзиа избо зе-
гьы рзы… Аха уанӡа, даҽа ҩбаҟа 
ажәа…

Дарбан рҿиаҩызаалак изы 
ирҿиамҭақәа – иара ихаҿсахьоуп. 
Иара ихаҭа дузымдыруазаргьы, 
иҩымҭақәа иуарҳәоит дзеиҧшра 
уаҩу, зҿы аус умоу, уи икапан.

«…никак нельзя поверить в то, 
что малоразвитый, отсталый чело-
век с ограниченным кругозором 
сможет написать сколько-нибудь 
значительное поэтическое про-
изведение, если даже от природы 
ему и даны известные стихотвор-
ные способности. Он не сможет 
написать именно в силу своей 
ограниченности, в силу бедности 
своего внутреннего мира. Ему не 
с чем предстать перед читателем, 
нечего «выложить» перед ним, не-
чего сказать ему» (М. Исаковский. 
«О поэтическом мастерстве». Со-
ветский писатель. Москва – 1953. 
стр. 37). Абас ауп… Иаармари-
аны иуҳәозар: иҭацәу ауаҩы – 
ҳәатәгьы имам.

Мушьни Лашәриа итемақәа 
ҭбаауп: аҧсадгьыл абзиаба-
ра, ахақәиҭраз ақәҧара, амилаҭ 

рбызшәа, аиҩызара, аҧшӡара 
уҳәа жәпакы. Автор иҩымҭақәа  
(дзызхьаҧшуа иарбан темазаа-
лак) рҟны иубоит аҵабырг: иара 
дызлахәу, мамзаргьы ибзиа-
ны иидыруа. Урҭ ихшыҩ ҵакқәа 
гәылыршәоуп. Ибызшәа акәзар 
– ашьха ӡыхь еиҧш ицқьоуп, 
ахьхьахьхьаҳәа ицәажәоит. 
Дзыхцәажәо иарбан заалак иса-
хьаркуп, ижәар ҭбаауп, зцәа 
зхырххьоу ацәаҳәақәа рыла 
угәы ҧиҵәом. Аҧсҭазаара иацу 
аҟыба-ӡыбарақәа иаргьы ихьы-
суеит: ауаҩымра, аҧаршеи рақәа 
ныҟәызго иаартны дрықәыӡбоит. 
Иаагозар ҿырҧштәыс, Сталин 
изку ажәеинраала:

Сталин ихаҧхьон, 
                    игәнаҳа ихырхуан
Аурыс уахәама аҧшьаҩцәа:
Идгьылтә ҧсҭазаара, 
                     инысымҩа ҿыхуа,
Иашьапкуан, иҳәон Анцәа… 

Мамзаргьы:

…Ашьа икаиҭәахьо-ииухьо? 
                       Саҭамыз иҳәама,
Иҳақәиҭу иҿаҧхьа дахьхәны?
Мап, ус аиҧш егьыҟам, 
                        даҕан ауахәама,
Дықәуп миллион уаа рыхны… 
                       
Арҭ ацәаҳәақәа равтор ибзиа-

ӡаны идыруеит аҳақ закәу. 
Иҳақәиҭу ицәтәыму дақәыӡбоит. 
Бла иамбо, аха ауаҩы даны-
ҧслак иҧсы иахҭысуа – жәҩантә 
ҧсҭазаараҿтәи «ахҿыхра», 
«аҽрыц қьарҭа» ҳәа ак шыҟоу 
аҟара гәынхә ҵысҭала еиликаа-
уеит. Рыгәра игоит. Аҧсҭа заара 
иацу аҵмаҳәҳәарахқәа, аиҵаҟәа-
ҟәарақәа, агыгшәыгра уҳәа 
ныҟәызго ауаа дрықәыӡбоит, иа-
артны дырҿагылоит…

…Аиааира абираҟқәа, 
                 афырхаҵара аорден,
Ахьтәы иаҵәа аркуп ишҧаҟны… 
                           
Абарҭ ацәаҳәақәа рыла автор 

ииҳәарц ииҭаху – зегь шуаароу 
ауп… Иахьа амчраҿы иҟоу, дар-
банзаалак, ауаатәыҩса рҿаҧхьа 
ауаҩра шныҟәгатәу деилиркаау-
еит. Ауаҩы дуаҩны дҟазҵо: аиа-
шара, ақьиара, агәбылра шракәу 
ҳазирхәыцуеит. 

Ари адунеи наӡаӡа аӡәгьы 
имоуӡац. Уҧсы анҭоу уҿаҿы 
ирзымҳәаз,  уанҧслак ирҳәоит…

Абра, сажәа хыркәшо, 
«Аҧшӡара» иазкны ажәақәак:

…Аҧшӡара, Иҳақәиҭу иишаз,
Уара уагьакуп, уагьыҩбоуп.
Аханатә иурҿиаз, уара иулшаз
Имраҧҽыхан иарбоуп!

Аҧшӡареи аҟәыҕареи анеицу –
Иӡсоит ауаҩ иҕба хара!
Урылахәын сажәеи са суси,
Сышушьҭаз сажәит са сшажәра.
 
Зыҕба хара иӡсо арҿиаҩы, 

Мушьни Таииа-иҧа Лашәриа 
иҧсҭазаареи ирҿиареи зегьы ааи-
закны рыхә ушьозар, – аҳаракыра 
бзиа избо ашьауардын еиҧш, 
иҕәҕәаҟацаӡа, зӡышра ирыҵаҽырбо 
игылоу Ерцахә ашьха ду ҧшьаала 
дазааигәахоит...

Зажәеи-зуси еимадоу, ауаҩ 
нага, шьардаамҭа анцәа уҳаги-
мыжьааит!

Заира ҬҲАИҴЫКӘ

аиуразы иқәыргылоу аусумҭақәа рыхцәажәара

А У С У М ҬА Х АТ Ә РА
Афилологиатә ҭҵаарадыррақәа 

рдоктор, апрофессор Ӡиӡариа 
Оҭар Платон-иҧа (Ӡари-иҧа) 
имонографиақәеи  истатиақәеи 
реизга «Амате риалқәа аҧсуа-
адыга бызшәақәа рлексикологи-
еи азеиҧш бызшәа  дырреи  рзы» 
зыхьӡу, аҧсуа-адыга бызшәақәа 
рыҭ ҵаарадырраҿы акырӡа 
зҵазкуа, шықәсы рацәала еид-
кылоу, бызшәа  дыррала иҭҵаау, 
ҭоурыхла ишьа қәыр ҕәҕәоу 
аусумҭақәа реизгоуп. Иеиднакы-
ло аматериал аҵарауаа мацара 
ирызкым. Иамоу аҭҵаара  дырратә 
интерес ҳаракӡа инава ргыланы, 
Аҧснытәи аҳәынҭ қарратә уни-
верситет аҟны, арҵаратә прцесс 
аҿы, алекциатә материалқәа 
реиқәыршәараан ахархәара 
аҭоуп. Хықәкысгьы иамоуп, 
аҧсуа-адыга бызшәақәа рзанааҭ 
лексика ажәытә шьаҭақәа аҿар 
разхьар  ҧшра, рыхдырраҿы ина-
ганы агәыбылра  дыркра, анаҩс 
аҭҵаа радырра иадна ҧхьало 
рыхшыҩ азышьҭра. 

Атерминқәа аҭоурых-етимо-
логиатә анализ рызуа автор аҧсуа, 
афиники, аиндори, ажәытә быр-
зен бызшәақәа  рҟынтәи ақарҭвел 
бызшәақәа ирыдна ҧхьалаз, иа-

ланагалаз лымкаала дырза аҭ-
гылоит. Аҧсуа бызшәа иамоу амч-
хара ҷыдала иазгәаҭо, амаршәа 
кны дазнеиуа, дазымц цакыкәа, 
факт материалла ишьақәырҕәҕәо, 
дызлацәажәо ибызшәеи дызну 
адгьыли аҧсуа ишитәу гәрамгара 
ацымкәа, аизга знапы иаку да-
зааигоит. Аҭҵаарауси арҵареи, 
абызшәеи аҭоурыхи знапы ала-
ку, ирызхьаҧшуа зегьы рзы хәы 
змаӡам усумҭоуп.

Аҧсуа  д гьыл  анызаара 
гәырҩазго амилаҭ ицәырырго 
азҵаарақәа: Инхозма ари ад-
гьыл аҿы аҧсуаа? Амшыни 
аҧсуеи еима разма? Ирылазма 
урҭ аргыларатә ҟазара? Иаҧшәы-
ма  цәоума ҭоурыхла рыдгьыл 
аҿы дара рхаҭа? Рбызшәа 
ажәартә еилазаара иалшома 
рыҧшәмара  ашьақәыр ҕәҕәара? 
Аҧ с у а - а д ы г а  б ы з ш ә а қ ә а  
еихылҵшьҭраҵәҟьоума? Ҭҵара-
дырра ҵаҵҕәы цқьала иҟоума 
абарҭқәа шьақәзырҕәҕәо?

Ихарҭәааны иҟоу алитература 
нҭырҳәыцааны иҭҵааны, иақәнаго 
азанааҭтә жәар еидкыланы, арҭ 
азҵаарақәа рҭакқәа жәаҳәарада 
иҵаҵҕәыркуп.

Аизга, Аҧснытәи аҳәынҭ-

қарратә университет акафед-
рақәа рыдагьы, Нхыҵ-Кавказтәи 
аҳәынҭқарратә университетқәа 
рҵаратә программа иаларҵаша, 
аҧсуа-адыга бызшәашьаҭа акза-
ара шьақәзырҕәҕәо, абызшәатә 
ҭаацәара иаднакыло абызшәақәа 
рҵареи рыҭҵаареи зырманшәало, 
дара еибызҭо ажәартә  еилазаара  
лҵшәала ихазырҭәаауа аматери-
ал беиа агәылоуп.

Иаҳҳәаз азгәаҭаны, афило-
логиатә ҭҵаара дыррақәа рдок-
тор, апрофессор Ӡиӡариа  О.П. 
(Ӡари-иҧа) имоногра фиақәеи 
истатиақәеи реизга «Амате-
риалқәа аҧсуа-адыга бызшәақәа 
рлексикологиеи  азеиҧш бызшәа-
дырреи рзы» аизга, Гь.А.Ӡиӡариа 
ихьӡ зху Аҳәынҭқарратә премиа 
аиура хымҧада иаҧсоуп.

Е.Ш.ҬАНИА,
афилологиатә 

ҭҵаарадыррақәа ркандидат,
адоцент, Ҭырқәтәыла 

 Ауниверситет Диузџье 
акафедра «Кавказтәи 

абызшәақәеи 
акультурақәеи» адоцент

Диузџье, Ҭырқәтәыла
 

Аиҭашьақәыргылара хыркәшахеит
Аԥсныпресс. Гагра ақалақь 

асанитар-епидемиологиатә стан-
циа ахыбра актәи аихагылаҿы 
шьаҭан кылатәи аиҭашьақәы-
ргылара хыркәшахеит. Гагра ара-
ион Ахадара иазоу  нажьит 20 млн. 
мааҭ инарзынаԥшуа, – ҳәа адырра 
ҟанаҵоит Гагратәи ателе хәаԥшра. 

Га г р а  а р а и о н  а с а н и т а рт ә 
ҳақьым хада Емине Иазыч-
ба лажәақәа рыла, асанитар-
епидеми о логиатә станциа ахыбра 
шьаҭанкыла аиҭашьақәыргылара 
х-етапкны еихшан, урҭ рахьынтә 
ҩба иахьатәи амш азы ихыр-
кәшоуп: уи абактериологиатәи 
ПЦР-лабора ториақәеи ахьыҟоу 
актәи аихагыла шьаҭанкыла 
аиҭашьа қәы ргылара, иарбоу 
ахықәкы азы ихарџь хеит 6 мил-
лионки 600 нызқь мааҭ.   

«Алабораториақәа русура 
азԥхьа гәаҭоуп мшаԥымза азб-
жазы. Уажәазы иахәҭоу аиқәыр-
шәагақәеи амару  гақәеи аҩныма-
ҭәақәеи раагара иазыԥшуп 
– ҳәа лҳәеит лара. Емине Иа-
зычба араион анапхгара асҟак 

ихымԥадатәиз аусурақәа рзы 
аԥара ахьазоунажьыз азы иҭабуп 
ҳәа лҳәеит. Ари ҳусура ахаҭа-
бзиара аизырҳаразы иахәҭоу 

алшарақәа аԥнаҵоит, имҩаԥааго 
а ҭ ҵ а а р а қ ә а  р ы рҭ б а а р а г ь ы 
ҳалшоит, – лажәа хлыркәшеит Еми-
не Иазычба.

АХЫҚӘКЫ ХАДА – «ЗЕНИТ» АЛАЛАРА АУП
Аҿари аспорти русқәа 

рзы Аҳәынҭ қарратә еи-
лакы ахантәаҩы Ҭарашь Ҳагба 
ашьапылампылтә Клуб «Зе-
нит» адиректор хада иха ҭыԥуаҩ, 
анагӡаратә директор Максим 
Пого релови ашьапы лампылтә 
Клуб «Зенит» азыҟа ҵаҩцәа 
рзанааҭтә дырра аизырҳара 
ацентр адиректор Сергеи Мо-
розови дырԥылеит, ҳәа адырра 
ҟанаҵоит аҿари аспорти русқәа 
рзы Аҳәынҭ қарратә еилакы аофи-
циалтә саит.  
Аусуратә еилатәараҿ Ҭарашь 
Ҳагба иҳәеит: «Бзиала шәаабеит 
Аԥсны, Максим Алеқсандр-иԥа, 
Шәареи ҳареи ҳаибадыруеижьҭеи 
абар шьҭа хышықәса ҵуеит, сара 
гәахәара дула исыдыскылоит 
ҳаибабара ахьалыршахаз. Шәара 
сара саҵкьысгьы аԥсуа шьапы-
лампыл аҭоурых жәдыруеит. Уи 
даара ибеиоуп. Ашьапылампыл 
Аԥсны ахаангьы ирылаҵәаны 
иҟан, аԥсуа шьапылампылтә школ 
Асовет Еидгылаҿы иреиӷьу школ-
ны иԥхьаӡан. Ҳара уи ҳазгәдуны 
ҳаҟоуп. Уажәгьы ари аспорт хкы 

ҳтәылаҿы зегьреиҳа бзиа ирбо 
спорт хкны иҟоуп». Ҭарашь Ҳагба 
Аԥсны аҿари аспорти русқәа 
рзы Аҳәынҭқарратә еилаки  
ашьапылампылтә Клуб «Зени-
ти» рыбжьара аусеицура алҵшәа 
бзиақәа шаанарԥшуа, Аԥсны 
ашьапылампыл аҿиаразы  акырӡа 
шаҵанакуа азгәеиҭеит.  

Анаҩс уи асасцәа дыдирдырит 
Аԥсны ашьапылампыл Афедера-
циа апрезидент Шабаҭ Логәуа. 
Максим Погорелов, Аԥсныҟа аара 
дара рзы  есымша гәахәара дууп 
ҳәа инаҵшьны иазгәеиҭеит.  «Да-
ара ибзиоуп ҳара ари зеиӷьаҟам 
атәылахь ҳаара иацхраауаз ауаа 
иахьа русуратә уалԥшьа иацу 
аҭакԥхықәра ахьазҳауа. Ҳара 
ҳахәҭаала, зегьы иҳалшо ала 
ацхыраара аҟаҵара ҳазхиоуп, 
иахьышәҳәо ҳаҟоуп», - ҳәа иҳәеит 
иара. Максим Погорелов иара 
убас Аԥсны ашьапылампыл Афе-
дерациа ахада ҿыц ганрацәала  
адгылареи ацхыраареи ширҭало 
азгәеиҭеит.  Ахәҭакахьала, Шабаҭ 
Логәуа ашьапылампылтә клуб 
«Зенит» аус ацура ишацҵахо 

азы агәыӷра шимоу ааирԥшит. 
Сергеи Морозов шықәсырацәа 
инеиԥынкыланы Аԥснынтәи 
адгылара рызҭо зегьы иҭабуп 
ҳәа реиҳәеит. Ишдыру еиԥш, 
Аԥсны абар шьҭа хышықәсоуп 
аус ауеижьҭеи ашьапылампылтә 
Клуб «Зенит». «Ҳара ҳхықәкы 
хада акәны иҟоуп Аԥснытәи  
ашьапылампыласыҩцәа ако-
манда «Зенит» ихадоу аилазаа-
ра алалара рылшартә аҟаҵара», 
- ҳәа иҳәеит Ҭарашь Ҳагба. 
«Ашьапылампылтә Клуб «Зе-
нит» аҿы аҷкәынцәа разыҟаҵара 
– ари раԥхьаҟа профессио-
налла ашьапылампыл аҽазкра 
хымԥадатәиуп ҳәа аанагаӡом. 
Сара сгәаанагарала, зегьы ирыцку 
урҭ уаа бзиақәаны ирызҳарц ауп. 
Уи акоманда хада акадртә резерв 
аиҵааӡара иамоу аҵакы аасҭа 
акала еиҵам», – ҳәа инаҵшьны 
иазгәеиҭеит Максим Погорелов.

Ҭарашь Ҳагба асасцәа аамҭа 
ԥшааны иахьырҭааз азы ҭабуп 
ҳәа реиҳәеит,  агәаларшәагатә 
ҳамҭақәа ранеишьеит.

Ачемпионат иалагеит
Абарҭ амшқәа, Аԥсныпресс. 

рзы Аҟәа ақалақь аҟны иаатит 
астолтә ԥкьаҭмпыл азы аклубтә 
чемпионат I атур. Уи иалахәхоит  
12 командак: «Аҟәа», «ААУ,» 
«Тҟәарчал», «Очамчыра», «Аҳабла 
Ҿыц», «Ареспубликатә ахәыҷтәы-
қәыԥштә спорттә школ», «Гал», 

«Гагра», «Ауарашршырҭа зауад» 
«Самырзакан», «Апрогресс» , 
«Арацәаҵхҩы», ҳәа иаанацҳауеит 
аҿари аспорти русқәа рзы аҳәынҭ-
қарратә еилакы аофициалтә саит. 
Астолтә ԥкьаҭмпыл азы Афеде-
рациа апрезидент, аҿари аспор-
ти русқәа рзы Аҳәынҭқарратә 

еилакы ахантәаҩы ихаҭыԥуаҩ 
Беслан Қарчаа иажәақәа рыла, 
аицлабрақәа ф-турк рыла 
имҩаԥ гахоит. «Агәыӷра ҳамоуп 
ахәмаррақәа ҵыԥх аасҭа еиҳа 
аинтерес аҵаны имҩа ԥысып ҳәа» 
– абас иҳәеит ачемпионат аартра 
аан Беслан Қарчаа. Ачемпионат 
аӡбаҩ хада – Руслан Сариан. 

Мшаҧы аламҭалаз
Ахаақәа рџьармыкьа – 2023

Мшаҧымза 12 рзы асасааирҭа «Интер-Сухум» аҟны 
имҩаҧысит Иҧшьоу Мшаҧы аламҭалазтәи «Ахаақәа 

рџьармыкьа» захьӡыз ацәыргақәҵа. Ахәаахәҭратә-ааглыхратә 
палата аӡыргаратә усбарҭа аспециалист Валериа Ӡкәуа 
излаҳалҳәаз ала,иара раҧхьаӡакәны еиҿкаан 2013 шықәсазы 
конкурс ҳасабла,аха анаҩс аџьармыкьахь ииаган. Аамҭак азы 
апандемиатә коронавирустә чымазара иахҟьаны иаанкылан ари 
аџьармыкьа аиҿкаара,аха уи анаҧыхха иацҵан урҭ русура. Ас 
еиҧш аусмҩаҧгатә аиҿкаара рабзоуроуп Аҧснытәи Ахәаахәҭра-
ааглыхратә палата.

Ацәыргақәҵа рхы алады-
рхәыр ауеит Аҧсны иқәынхо, 
агәаҳәара змоу зегьы, дара 
рхатәы чыс иҟарҵо аӡыргара. 
Сынтәа «Ахаақәа рџьар мыкьа» 
рхы аладырхәит 38-ҩык. Урҭ 
рхыҧхьаӡараҿ иҟан Иҧшьоу 
Мшаҧы аламҭалазтәи ачыс хкқәа, 
еиуеиҧшым ачарыц хкқәа,акакан 
лыхқәа, ақалмышь, аџьынџьыхәа 
уҳәа ирацәаны. Иара убас 
ахаақәа рыдагьы, араҟа иуҧылон 
Анцәахаҵаратә ныхачаҧақәа, 
аџьарқәа зныз ашәҟәы хәыҷқәа, 
улаҧш иҵамшәар ауамызт, 
ааҧынраз ицәырҵуа еиуеиҧшым 
ашәҭ хкқәа.

Ари аџьармыкьа зҽалазырхәыз 
дреиуоуп Асҭанда Џьынџьал-ҧҳа. 
Уи иӡырылгон ашоколад маца-
рала иҟаҵоу амшаҧы иақәшәо 
ахаақәа. Лара излаҳалҳәаз 
ала,ари аусхк лнапы алакуижьҭеи 
аашықәсаҟа ҵуеит. Аҧхьаӡа 
даналагоз, аҩны ус баша 
еиуеиҧшым аелектронтә ҳақәа 
рҿы дҭалан дахәаҧшуан,анаҩс 
илгәаҧхеит,аха ахы аус адулара 
аҭаххеит,избанзар ус унадых-
хылан, ари аҩыза атехнологиа-
ла аусура цәгьоуп. Иазгәалҭеит 
лусураҿы адунеи зегьы иреиҕьӡоу 
ҳәа ирыҧхьаӡо Бельгиатәи ашо-
колад лхы ишалырхәо. Уи еиҳа 
агьама хаауп,насгьы аус адулара-
гьы еиҳа имариоуп ҳәа азгәалҭоит. 
Лара хәышықәса аахижьҭеи ари 
аџьармыкьа лхы алалырхәуеит. 
Насгьы Мшаҧы иазку анаплыхқәа 
рыдагьы,иҟалҵоит Ашықәс ҿыц 
иашьашәалоу аҳамҭақәа ахаақәа 
ирылхны,март ааба иадҳәалан 
иблахкыгоу ашәҭ шьыҵәрақәа,ус 
акагьы ианадҳәаламгьы иҟалҵоит 
еиуеиҧшым ахаатә хкқәа. Илы-
моуп лхатә саит.

Иара убас иӡыргаз иреиуан 
Милана Жьи-ҧҳа еиуеиҧшым 
лчарыцтә лыхымҭақәа. Лара 
дышқәҧшугьы лхатәы чаӡырҭа 
лымоуп,иара убас еиуеиҧшым 
ахаатә лыхқәа ахьыҟарҵо,уи ада-
гьы илымоуп афабрикатбжақәа 
ахьыҭрыжьуа. Лхаҿы ари аҩыза 
ахықәкы ааит,лаҳәшьцәеи ла-
реи ҧсшьара ҳәа Питерҟа 
ианцаз,ачаахәара ҳәа ачаӡырҭахь 
имҩахыҵуеит. Иаархәо ача аила-
заашьа даара илгәаҧхоит Мила-
на. Анаҩс, излаҳалҳәаз ала,аҩны 
имаҷны ача аӡра далагоит, 
хыҧхьаӡара маҷла адәқьанқәа 

рҿы рызнагара лҽазы л куеит. 
Аха аамҭа цацҧхьаӡа, лна-
плых ача – илӡуаз аазхәоз 
ахәаахәҭыҩцәа рхыҧ хьаӡара 
азҳауа иалагеит. Хыҧхьаӡара 
рацәала ача лӡырц азы маруга-
ла деиқәшәамызт. Уи афинанстә 
цхыраара аҭаххеит. Аха аелект-
ронтә ҳаҧы дышҭаз, лылаҧш 
иҵашәоит алаҳәара, еиуеиҧшым 
апроект  қәа  рынагӡараҿы 
афинанстә цхыраара шыҟарҵо. 
Милана лхы алалырхәеит ари 
аинвес тициатә программа, уаҟа 
иланар шьоит аҧхьахә. Уи алагьы 
лара лгәазыҳәара налыгӡоит. Уи 
ашьҭахь,шықәсык ааҵуаны иа-
алыртуеит лхатәы чаӡырҭа. Лхы 
алалыр хәхьеит ақыҭанхамҩа  
Аминистрра  имҩаҧнагаз 
апроектқәа руак, уаҟагьы иланар-
шьоит аҧхьахә. Лара есышы қәса 
лхы алалры хуеит ари аӡыргара.

Иара убас ҳлыҿцәажәеит 
ҩажәи хәба шықәса раахижьҭеи 
аџьынџьыхәа аҟаҵара зна-
пы алаку Мадина Ашә-ҧҳа. 
Лара иазгәалҭеит, аџьын џьыхәа 
ҩ-хкыкны ишыҟалҵо, араса 
лыхи, акакан лыхи рыла. Уи ада-
гьы уи зҭылшьуа ажь иалҵуа 
аӡи аҧсуа шылеи шракәу. 
Араҟа иӡырылгон аџьын џьыхәа 
адагьы, ақалмышь, ақалмышь 
рҩа,еиуеиҧшым акаканлыхқәа. 
Иланаршьахьеит лусуразы  
аҧхьахә.

Ари «Ахаақәа рџьармыкьахь» 
иааҧхьан исасцәаны Урыстәыла  
ачаӡырҭақәеи акондитерцәеи 
«Роспик» ахада  Иури Кацнель-
сони, уи ихаҭыҧуаҩ Елена Беизе-
ровеи. Ари аӡыргара аиҿкааҩцәа 
Ахәаахәҭра-ааглыхратә палата 
алахәылацәа иаҧырҵаз аҧҟарала 
иҟан ҩ-номинациак. Актәи аҳамҭа 
зегь раасҭа еиҕьны ирхианы 
иҟаҵоу,ахәаҧшцәа далырхәуан 
раҳа ргәы иақәшәоз, ахьӡ анҵаны 
аурна иҭарҵон, убас  ахәаҧшцәа 
еиҳа аҧыжәара арҭеит ахаалых 
ҟаҵарҭа «Викториа». Аҩбатәи, 
«Иреиҕьу амшаҧытә кулич» ҳәа 
Ахәаахәҭара-ааглыхратә пала-
та ахьӡала аҳамҭа ҷыда иалка-
аны иранашьан ачаӡырҭа «Ко-
лос». Иара убас, иазгәаҭатәуп  
ахаатә лыхқәа рыҟаҵарҭа «Кусай 
эклер» аиҳабы Евгениа Галкина 
лыхьӡала, аҳамҭас Бельгиатәи 
ашоколад шлылҭаз акондитер Иа-
нина Шьакаиа.

Стелла САҚАНИА

Ажәла ду иазку ацәыргақәҵа

Ҳаҧсадгьыл Аҧсны аҭоурых 
иа г ә ы ҵ а ҵ ә а х у, и ҳ ә а м , 

ицәыргам, иаартым ахҭысқәеи 
арыцхәқәеи рацәаӡоуп. С. Дбар 
ихьӡ зху Аҧсны жәлар Рџьын-
џьтәылатә еибашьра Аҳәынҭ-
қарратә музеи ацәыргақәҵатә зал 
аҟны иаартын «Ажәытә аҧсуаа 
аҳцәа Ачаа рхылҵ шьҭрақәа 
рфотасахьақәа рцәыргақәҵа» 
зыхьӡыз. Ацәыр га қәҵаҿы 125 
патреҭ ыҟоуп. Аҧсны ахы-аҵыхәа 
иахьы ҟазаалак еидкылан.Аин-
формациеи апатреҭқәеи еизыр-
геит Ачба Лиа Енвер-иҧҳаи, Ачба 
Алинеи. 2014 шықәсазы Аҟәа, 
Ацәыргақәҵатә зал хада аҟны 
иӡырган.

Ачҧҳа Лиа занааҭла дҳақьымын. 
Аҧсны аибашьра ианалага, 
Гәымсҭатәи афронтаҿ аибашьцәа 
дынрылагылеит. Аҧсуа жәлар аи-
ааира аныргоз, Аиааира абираҟ 
иаҵагылаз  дрыгә ҭылакын . 
Леон иорден ланашьан. 52 ш. 
дшырҭагылаз лыҧсҭазаара далҵит.

Аҭоурых ду змоу Ачаа рфото-
сахьақәа рцәыргақәҵа аартуа, 
Ачба Алина иазгәа лҭеит: – Ачаа 
ҳаиа шьара анкьа акырӡа иҭбаан, 
ирацәаҩын. Нхыҵи-Аахыҵи 
инхон. Аҧсны анҭы ҵгьы, Ачаа 
иахьа аҧсуа жәлар ахьыҟоу 

иҧхьарца уанылар аҵкьыс уҽу-
шьыр иаҳа еиҕьуп, ҳәа.

Ач а а  р ҭ о у р ы х қ ә а 
уртәыртәуан,удырхәыцуан, аҭоу-
рыхтә ӡеиба фара уаланагалон.

Ачба Алхас Аҷандараа рыҭауад, 
аныҟәарақәа даара бзиа избоз, 
зыжәлар ирзааигәаз, ирывагылаз 
уаҩы хатәран. Аҳәаанырцәынтә 
даныхынҳәлак Аҷандараа зе-
гьы еизаны, иҩны итәаны 
изыӡыр ҩуан. Иара иибаз, иаҳаз 
рзеиҭеиҳәон.  Ачаа рыҩны Ду 
аҟны ацәымзақәа аркны шаанӡа 
итәан. Идгьылқәа анхацәа ириҭон. 

зегьы еидкыланы имцәаакырц  
акы илаҳәаны, анышә еиҭеит. Уи 
ашьҭахь: Баҭагьы, Ҭамшьыгәгьы, 
Зосҳангьы,Кәыҷагьы амш еиқәа-
ҵәақәа ирылаӡит… Ачба Баҭа 
иус анырӡбоз 93ш. ихыҵуан. 
Иусӡбраҿы Баҭа 10 шықәса 
шиқәҵоу рыла рҳәеит. Уаҟа 
аӡбаҩцәа, ус реиҳәеит: – Сара 
ақәра ду нысҵеит. Ари ашықәс 
сызҭысӡом ҳәа исыҧхьаӡон. Асо-
вет мчра иҭабуп ҳәа асҳәоит, даҽа 
жәа-шықәса ахьыс зац наҵаз ҳәа.

Аиҧылараҿы дықәгылеит, Ачаа 

Ачаа рымцахә еиқәуп…
зехьынџьара инхоит: Ҭырқәтәыла, 
Сириа, Иор даниа, Европа, 
Америка уҳәа…Иара убасгьы 
Ачаа Нхыҵ-Кавказ ашәуааи 
ачерқьесқәеи реилан харҭақәа 
рҿы иҟоуп. Ачаа ирашьцәоуп 
ашәуаарҿ инхо Лоуаа, уи агәра 
ҳнар гоит абжьуаа рҿы иҟоу ақыҭа 
Ҷлоу ахьӡ гьы, уи иаҳәо Ачба Лоу 
ҳәа акәхап…

1952 ш. азы аҵарауаҩ, ает-
нограф Царбеи Бжьаниа даара 
акрызҵазкуаз анҵамҭа ҟаиҵеит. 
Уи абас аҳәоит: Гыртәылатәи аҳ 
Адиани Ачачбеи реибашьра аан 
Адиан Абжьуаа рыдгьылҵакыра 
инапаҿы иааигеит. Усҟан Абжьуаа 
рыдгьылқәа Ҷлоутәи Ачаа ракәын 
знапаҿы иҟаз, Адиан Абжьуатәи 
адгьылқәа инапаҿы ианааи-
га Гыртәыла иалеиҵеит. Абас 
ианыҟала, Ачбақәа рыуа ажәлар 
рыманы Нхыҵ-Кавказ рашьцәа 
Лоуаа рахь ихыҵны ицеит.Ачаа 
рыжәлаҵәҟьа Лоу Алоу ауп…

Ашықәс рацәа шцахьоугьы,Ачба 
Жана иҟазара иахьагьы ир-
дыруеит, иалацәажәоит. Ачба 
Жана 1846 шықәсазы Аҷандара 
ақыҭан диит. Уи дшыхәыҷыз 
амашәыр иахҟьаны длашәхеит. 
Ихәышәтәразы иан даара аџьабаа 
лбеит, аха акгьы имыхәеит, 
– 1984 ш. азы игәалаиршәон 
Қьаамын Мхонџьиа, - изларҳәаз 
ала,Мадара адәы аҟны аизарақәа 
аныҟаз, уахь дыргон. Дышнеи-не-
иуаз аҧхьарца ҟазарыла иаирҳәо 
далагеит. Усҟантәи аамҭазы 1900 
ш. апринц  Ольденбурски асасцәа 
Урыстәылантә иҭан.  Уахь Жана 
Ачба днаҧхьан. Ачба Баҭа дима-
ны дцеит. Убри аиҧылараҿы иҟаз 
аӡәы аскрипка аирҳәон. Жана 
аҭырџьман ила аҳәара  ҟаиҵеит 
еиҭаирҳәарц. Аурыс еиҭаирҳәеит. 
Нас иҧхьарца аашьҭыхны, асас 
ишаирҳәоз еиҧшҵәҟьа иҧхьар-
цала иаирҳәеит.  Жана аҟазара 
дуӡӡа злаз хаҭаран… 

Иара 70 ш. дшыр ҭагылаз 
иҧсҭазаара далҵит, – иҳәеит 
усҟан Қьаамын Мхонџьиа… Иа-
хьагьы аҧсуаа ражәаҿы иаанхе-
ит  Жана изы ирҳәоз: – Жана Ачба 

Ацхыраара зҭахыз дрыцхраауан.
Дызланхоз зегьы дырзааигәан. 

Актәи аурыс револиуциа (1906-
1907) аан, Аҧсны аилаҩын-
трақәа цон. Ақыҭақәа ирылала-
ны анхацәа дыршәон, ирҭахыз 
рыларыгӡарц иалагон. Усҟан 
Ҧаҕәаак (дагыруан) Аҟәантә  
Аҷандара даашьҭын. Иара 
драҧхьа гыланы анхацәа еизыр-
геит. Ихарам кәан ӡҭачык ахьыҟаз 
аҳәынҵәа иларцалеит, нас уаҟа 
ирықәымчны иладыртәеит… Не-
стор Лакоба изааигәаз Гәынба 
Қтыт иҟны Аҷандарантә аӡәы 
дцаны иҟаз арыцҳара,аргәаҟра 
атәы иеиҳәеит. Қтыт, Аҷандараа 
рыҭауад Ачба Алхас дыҧшааны 
иҟаз  иеиҳәеит. Сааҭқәак 
рыҩнуҵҟала Алхас Ачба зыжәлар 
бзиа избоз, ирықә мақаруа ирха-
гылаз Ҧаҕәаа ақыҭа далицеит. 
Уи нахыс анхаҩыжәлар рааигәа 
аӡәгьы днеиӡомызт.

Ачба Баҭа Аҳмаҭ-иҧа  иаамсҭа-
шәареи, иуаҩреи, иламыси иахьа-
гьы гәадурала иргәаладыршәоит. 
Уи адагьы  ирхамшҭуа  рхаҿы 
иаанхаз ҭоурыхуп Аҧсны иаа-
ны иҟаз аҵарауаҩ Марр дицны 
ажәлар рҿаҧыцтә ҳәамҭақәеи  
аҭоурыхи шеизигоз. Имаҷымкәан 
аҩырақәагьы ҟаҵаны иман.  
Ашықәс еиқәа ҵәақәа Аҧсны 
ианахаҧа (1937-1940) Ачба Баҭа 
идгьылҵакыраҿы  инапҩымҭақәа 

рҭоурыхқәа маҷымкәан изды-
руа, иазҿлымҳау Габуниа Џьума. 
Иқәгылара хыркәшо,иазгәеиҭеит: 
– Аҧсни Қырҭтәылеи аҽыбҕа-
ҟазара зҽаҧсазтәыз Ачба 
Далаҭбеи Ардашьын-иҧа 15 
шықәса инеиҧы нкыланы, Қарҭ 
аҽыбҕаҟазацәа рчем пионат аҟны 
актәи аҭыҧ ааникылон. Иара 25 
шықәса аҽтәы спорт зыҟаҵаҩык 
иаҳасабала дахагылан. Илир-
шаз рацәаӡоуп. Аҽыбҕаҟазацәа 
имаҷҩымкәан иааӡеит. Уи еихь-
ӡара дуун.

Ац ә ы р г а қ әҵ а  и а л а х ә ы з и , 
еиҿыз каази Гәдоуҭа араион аха-
да ихаҭыҧуаҩ Аҩӡба Валера 
Расим-иҧа иҭабуп ҳәа реиҳәеит: 
– Ачаа, – иҳәеит иара, ашы қәсқәа  
шцахьоугьы, урҭ рыхьӡ,рыжәла, 
рҭоурых хашҭра акәымкәан 
аҧсуа жәлар ирҭынхоит. Жана 
Ачба еицырдыруаз аҧхьар-
царҳәаҩы ацәажәа рақәа цоит 
Аҷандара иҧсыбаҩ амамшәа. 
Сара ауаа хатәрақәа Аҷандараа 
иаанрыжьыз ражәақәа рыла 
инышәынҭра ахьыҟоу аҭыҧаҿы 
ауп дахьжу… Ачаа Аҧсны мацара 
акәым адунеи иадыруа рацәаҩуп.

Аҧсны еицырдыруа аҳақьым 
Ачба Лиова Ачаа рҭоурыхқәа 
еиҭаҳәо, еиҿызкааз иҭабуп ҳәа 
реиҳәеит.

Ацәыргақәҵа зегьы иалыҷ-
ҷаауан 100 шықәса еиҳаны 
изхыҵуа Ачаа рыхнышьра. 
Иааҭгылан иахәа ҧшуан, ргәаҵаҿ 
имыцәаӡо хьаак аҽцәырнагон. 
Ачаа рымцахә шеиқәу, ишеи-
қәзаауа  днардыррац аҭахызшәа, 
иршаҳаҭ ганы рыбла ихгылан.

Аиҧылараҿы зыҧсадгьыл ахь 
зҭаацәа зманы Нхыҵ-Кавказынтә 
ихынҳәыз Аслан Лоуи, Иорда-
ниантә Лоуаа Раади Ракани 
Хан-иҧацәа напеин ҟьарыла 
ирыдыр кылеит. Адаракәац аха-
аназ ишаанхо, Ачаа рхәышҭаара 
амцахә есааира аҽшеиҵ нахуа 
агәра аагеит.

Гугуца ЏЬЫКЫРБА

Агазеҭ «Аԥсны» аибашьра аан

Аби аҧацәеи
Август 14 рыцхә еиқәаҵәаны 

наӡаӡа ианхалоит аҧсуа 
жәлар рҭоурых. Зхы ҩышьҭхны, 
зыбҕа ааиҵыхны зҿахәы 
зҳәарц зхатә ус зхала изыӡбырц 
инақәызкыз аҧсуа жәлар ргәы 
рҽанӡамкәа, иагьазыҟаҵамкәа 
дрықәлеит аҕа хәымга. Еимге-
имцарак иалагӡаны, ахаҵа гәы 
зызҭаз, аҧсуа шьа злаз шәага-
зага змаӡам аламыс змаз зегьы 
аӡәк иеиҧш рхы дырхеит Аҟәаҟа 
аҕа хәымга иаанкылараз.

Мышқәак рышьҭахь урҭ ирыва-
гылеит ҳашьцәа – нхыҵи-аахыҵи 
рҟынтәи.

Ашьыбжьон, аҧсуа телехәа-
ҧшра ажәабжь хлымӡаах – аҕа 
хәымга Аҧсны абжа далсны 
Аҟәа дшаала гылаз анаҳәа, аҩны 
дыҟамызт аб Тониа. Сааҭ қәак 
рышьҭахь дкылҟьа даакылсит, 
ишәары цага шәақь аашьҭхны иу-
азыруа зашҭа иҭаз иҧшәма Зоиа 
гәыр ҕә ҕәага ажәақәак налаҳәан, 
ашҭа дынҭҟьеит.

Дсакасанҵаны амҩан дааиҧыр-
галеит иҧа еиҵбы Наур…

Раҧхьаҟа аҧсра, раҧхьаӡатәи 
игәҭшьаагаз аҳәҳәабжь ааҭыҩит 
Бзыҧ ақыҭа Асҧа аҳабла инхо 
Агрба Тониа игәараҭа. Ани аби 
рызхара ирзымааӡацыз, рызха-
ра ирзымбацыз рыҷкән еиҵбы 
«ҳажәҧа» ҳәа изыхлафуаз, 
хаҵала дҭахеит Аҟәа Ацҳа ҟаҧшь 
азаа игәара.

Наур – ҧшралеи сахьалеи 
жәҩык ирылукаауаз ҟазшьалеи 
ламыслеи иҿырҧшыгаз, агәы 
ҭбаа зызҭаз, ацхыраараз еснагь 
ихиаз, зыбла гәкқәа еснагь ич-
чоз, ашәаҳәареи акәашареи 
мыцхәы изцааиуаз, аспорт ага-
нахьгьы ихәдамыз иакәын. Наур 
игәҭакқәа рацәан, ихәыцрақәа 
ҭбаан, иҭахын аррамаҵура анихи-
галакь иҵара иациҵарц, иаб 
игәараҭа еихеиҳарц… Ани аби 
гәаныла изеигәырҕьоз рыҷкәын 
Наур 18 шықәса заҵәык роуп 
ихыҵ. Аҧсҭазаараҿ акы заҵәык 
Наур дахьӡеит – зегь ирыцку 
ахаҵара – Аҧса дгьыл гәышҧыла 
ахьчара!

Наур иашьеиҳаб Даур дҭаацәа-
ран, Пицунда дынхон. Иҩызцәа, 
иқәлацәа ахьцо, иаргьы дыш-
цо иан илеиҳәарц Асҧа аҳабла 
даныҩхалоз аамҭазоуп Наургьы 
ашҭа данаа ҭаргала. Уи акәхеит 
аби аҧеиҳаби Наур аҵыхә-
тәантәи имҩа днықәҵаны август 
18 рзы гәырҩала иҭәыз рашҭа 
инҭыҵит.

– Даур! Срыцҳауп сара, – 
дааҕзит ан, аха, шәымцан, – 
лымҳәеит. 

Аиҳәшьцәа Фаиеи Фатимеи 
ҕьаҵәы-ҕьа ҵәуан: «Ҳаб даҳзы хьча 
иаҳзы нхаз ҳашьа заҵә Даур» ҳәа.

11 мзы еивагылан еибашьу-
ан аби аҧеи. Ирацәоуп урҭ 
ирылшаз афырха  ҵарақәа, Га-
гра, Цандрыҧшь, Гьечрыҧшь 
рхақәиҭ тәраз иқәҧоз афырхацәа 
ираҧхьагылан. Гагра ахы ианақә-
иҭыртә ашьҭахь, абна зҽазҭаз 
ашәанцәа рҭыҩра рыҭцараҿы 
шаҟа хаҵара рылдыр шазеи 
аби аҧеи! Ирыхьчон Ҧсоутәи 
аҳәаа акраамҭа, нас урҭ злаз 
агәҧ ииаргоит Гәмысҭатәи аф-
ронт ахь, устәи урҭ ииаган 
Шроматәи ахырхарҭахь. Аби 
аҧеи ирылахәын ажәыла рақәа 
зегьы. Иаадырҧшыз ахаҵарақәа 
ртәы рҳәозар акәхап ҳаҧхьаҟа 
уи хықәкыла изусу ауаа.

Аха иамуит еиҭах ан лгәҕырҭа 
илзынхаз лыҷкәынгьы ивымсит 
аҕа ихымҭа…

Аҳаҭгәын аҿынтә иуҿаҧшуеит 
аишьцәа рпатреҭқәа. Урҭ рлакҭа 
цқьақәа ирҳәоит: «Шәаҳмырҧ-
хашьеит ҳани ҳаби. Илашәмы-
рҟәын шәхқәа. Ахаҵа дзиуа 
ахаҵаразоуп. Шәҽашәымҭан 
агәырҩа». Игәжәажәо зыҷкәынцәа 
рҳаҭгәын иавагьежьуа ан 
лҿаҧхьа рхы ладыр ҟәуеит Бзыҧ 
иахагылоу ашьха ҧагьақәа. Аб 
дцәажәоит ҭынч. Уи зегь реиҳа 
игәы изырхьуа, дызмырҭынчуа 
иҷкәын Даур игәы иҭаз 
дахьахьымӡаз ауп. Даур даара 
дарҟәаҟуан Аҟәанӡа анеира. Уи 
дазгәышьуан иашьа Наур дахь-
рышьыз аҭыҧ – «Ацҳа ҟаҧшь 
аҕа хәымга дықәцаны, дыцҟьа-
шәҟьа ишьҭаҵара. Аҵыхәтәантәи 
Даур иажәақәа ан рыцҳа лгәы 
иҭыҵран иҟоума: «Сан! Аиааи-
ра усгьы ҳара иаҳтәуп! Аҧсны 
зегьы анҭаҳарцәлакь, Егрынтә 
шьапыла саауеит, Аҧсны Абираҟ 
– Аиааира абираҟ шыску. Уи Наур 
инышәырҭра иахасыргылоит…»

Мап! Афырхаҵара аҵкьыс изаи-
ааиуам агәырҩа. Ихы шьҭихуеит 
аб. Дрызгәдууп иҧацәа – Аҧсны 
Афырхацәа зхы ҧхьазымкыз 
зҽызымҵәахыз зегь иреиҳау, 
иҧшьоу аус Аҧсадгьыл ахьчара 
зылшаз Наури Даури.

– Сыҧсы ҭанаҵы исылшо зегь 
ҟасҵоит иҭахаз ҳаҷкәынцәа 
рыгәҭакы анагӡаразы! – иҳәоит 
аб Тониа. Дахьеибашьуа агәыҧ 
зегьы «Дед» ҳәа зарҳәо Агрба То-
ниа ихыҵуеит 65 шықәса.

Зыҧсадгьыл азы зхы иамеигӡаз, 
згәы мыҭрысыз, уи ахьчара зыл-
шаз рыхьӡ ҧса ақәлом наунагӡа!

А.БАРЦЫЦ-ҦҲА
«Аҧсны», №35. 1993 ш. 

Тҟәарчал ахаҿра еиӷьхоит
Мшаԥымза 7, Аԥсныпресс.  

Тҟәарчал ахаҿра арԥшӡара иазку 
аусурақәа мҩаԥысуеит. Аргыла-
ратә еилазаара анапхгаҩы Рауль 
Шамугиа Аԥсны пресс акоррес-
пондент диҿцәажәо, Тҟәарчал 
ақалақь имҩа ԥысуа аусурақәа 
ртәы еиҭеи ҳәеит.   «Аалӡга аӡиас 
ихыу ацҳа аҩганк рыла – асвето-
фор аҟынтәи еиԥгалоу амҩанӡа 
ахаҳәцәы ала иаҳчаԥоит. Иара 
убас, Тҟәарчал апарк хада 
аҭеиҭыԥш рҽеин. Апарктә мҩахәа-
сҭақәа хаҳәцәыла иаҳчаԥеит, 
ахәыҷтәы хәмарырҭеи аԥқьа-
ҭмпыл асырҭеи ҳаргылеит, иара 

убас арлашага ҿыцқәа шьақәҳа-
ргылеит», – ҳәа иазгәеиҭеит иара.

Рауль Шамугиа иажәақәа 
рыла, иара убас аџьармыкьеи 
егьырҭ аобиектқәа жәпаки 
р е и ҭ а ш ь а қ ә ы р г ы л а р а 
мҩаԥысуеит. «Иазԥхьа  гәаҭаны 
иҳамоуп х-ҩнык рхыбрақәа 
рыԥсахра, аӡыршә аргылара, 
Тҟәарчал ақалақь ахадара ахы-
бра аԥхьа хаҳә цәыла ичаԥахоит», 
– ҳәа иҳәеит уи. Рауль Шамугиа 
аусурақәа зегьы ақалақь ахарџь 
ала имҩаԥ гахоит ҳәа инаҵшьны 
иазгәеиҭеит.

Ихыркәшоуп  Аԥсны 
акультура  амшқәа

Мшаԥымза 7, Аԥсныпресс. 
Аахыҵ-Уаԥстәыла ихыркәшахеит 
Аԥсны акультура Амшқәа. Акуль-
тура Амшқәа рхыркәшара Аце-
ремониа мҩаԥысуан К. Хетагуров 
ихьӡ зху Аахыҵ-Уаԥстәылатәи 
аҳәынҭқарратә драматә театр 
аҟны ҳәа адырра ҟанаҵоит Аԥсны 
акультура Аминистрра апресс-
маҵзура. 

Аныҳәатә концерт иаҭааит 
Аахыҵ-Уаԥстәылатәи Ареспу-
блика Ахада Алан Гаглоев, Аха-
да Иусбарҭа анапхгаҩы Алан 
Џьиоев, Урыстәылатәи Афеде-
рациа аҟны иҟоу ацҳаражәҳәаҩ 
Мараҭ Кулахметов, Аԥсны Аахыҵ-
Уаԥстәыла ацҳаражәҳәаҩ  Алан 
Елбакиев, акультура аминистр 
Рада Ӡагоева, Аԥсны акультура 
аминистр Даур Ақаҩба напхгара 
зиҭо аделегациа.  

Аконцерттә программа аатит 
аԥсуа естрада артистцәа  – Хьыбла 
Мықәба, Анзор Адлеиба, Џьимми 
Шәманиа, Авто Конџьариа, Ар-
тур Лакрба рықәгыларақәа 

рыла. Аԥсны аҳәынҭқарратә 
ашәаҳәареи акәашареи ран-
самбль акәашаҩцәа ауаԥс 
кәашара «Хонга» нарыгӡеит. 
Аҳәынҭқарратә ансамбль «Симд» 
ашәа «Риҵа» аԥсышәалеи ауаԥс 
бызшәалеи инарыгӡеит.   

Аҳәынҭқарра Ахада Алан Га-
глоев, Аԥсны Аҳәынҭқарреи 
Аахыҵ-Уаԥстәылеи жәытә-натә 
аахыс  ҭоурыхла еимадоуп ҳәа 
иазгәеиҭеит. Ҳара ҳаицны – мыш-
ки шықәсыки рзы – ҳастратегиатә 
ҩыза – Урыстәыла Дуӡӡа аганахьа-
ла ҳҳәынҭқаррақәа рхьыԥшымра 
азхаҵара ҳауит. Аҭоурых 
аҭакԥхықәра ҳаднаҵоит иахьеи 
уаҵәи, есымшеи ҳаицызарц азы», 
– ҳәа инаҵшьны иазгәеиҭеит 
Аахыҵ-Уаԥстәылатәи Ареспубли-
ка Ахада Аахыҵ-Уаԥстәылатәи 
Ареспублика акультура аминистр 
Рада Ӡагоева, лаҵарамза 31 рзы 
Аахыҵ-Уаԥстәыла аҭак аҳасабала 
Аԥсны иаҭаауеит ҳәа адырра 
ҟалҵеит.

Аҟәа араион – ахатәы герб
Аԥсныпресс. Аҟәа араионтә 

Еизара адепутатцәа араи-
он аофициалтә герб шьақәды-
рӷәӷәеит. Агерб автор –  
аилатәара ахь ааԥхьара зырҭаз 
асахьа ҭыхыҩ Баҭал Џьопуа. 
«Аԥсны араионқәа зегьы рхатәы 
герб рымоуп, ҳара ҳраион ауп иа-
хьа уажәра анӡа уи змамыз. Сара 
сгәанагарала, агерб – ари ара-
ион аҭоурых-культуратә ҭынха 
аазырԥшуа символуп. Даара аҵак 
ду змоу усура мҩаԥган. Хазы 

ҷыдала иҭабуп ҳәа иасҳәарц 
сҭахуп агерб автор, асахьаҭыхҩы 
Баҭал Џьопуа», – ҳәа иҳәеит 
аилатәара зхы алазырхәыз Аҟәа 
араион ахада Алхас Ҷыҭанаа. 
Адепутатцәа рыхәаԥшит ирыд-
галаз агерб авариантқәа хԥа, 
анаҩс ашьақәырӷәӷәаразы иа-
лырхит агерб авариант «Гәыма». 
Аизара ахантәаҩы Валери Смыр 
иалхыз асимволика инагӡаны 
араион ахаҿра аанарԥшуеит ҳәа 
иазгәеиҭеит.   

А Л А Ҳ Ә А РА
Иааҳҳәоит еиқәароу ахьа цха
200 килограмм рҟынӡа –
Килограммк азы 200 мааҭ.
Изҭарҭәои аҧарақәеи иараз-

нак.
Ҳхаҭа ҳнеиуеит.
89653565714 (whatsapp).

«Аҿар рыбжьы»
Март  мза  30  рзы Р. Гәымба ихьӡ 

зху Аҧснытәи аҳәынҭ қарратә 
филар мониа ахыбраҿы имҩаҧысит 
аестрада ашәа ҳәаҩцәа қәыҧшцәа 
злахәыз аицлабра «Аҿар рыбжьы».

Ҳара  ҳиҿцәа жәеит уи аиҿкааҩ, 
шықәсы рацәала ҳажәлар 
рҟазара, ҳҿар рыла аӡара иашьҭоу, 
еиҵагыло абиҧа рақәа рҟыбаҩ ҷыда 
еиха зҳауа Аҧсны зҽаҧ сазтәыз 
акультура аусзуҩы Нури Еремеи-иҧа 
Кәарҷиа.

«22 шы қәса ҵуеит  инеиҧын-
кыланы имҩаҧаҳ гоижьҭеи, 
ари аицлабра аҧсуа естрада 
ашәаҳәаҩцәа злахәу. Уи еиднакылон 
66-ҩык, урҭ зегьы алҧшааны ауп 
ишы нашьҭыз.

Иреиҵыбӡаз ҧшьышықәса 
лхыҵуан, иреиҳабӡаз 18 шықәса.

Аицлабра мҩаҧысуан ҩымш 
иалагӡаны. Еихшан ҧшь-гәыҧкны.

Рызегь рҿаҧхьа иқәгылан 
аҧсуа ашәа анагӡара. Рыцҳарас 
и ҟ а л а з ,  ҳ а ҧ ҟ а  р а қ ә а  з е -
гьы ирзына мыгӡеит, еиҳарак 
ҳаицлабра иалахәыз атәым милаҭ. 
Уи зыхҟьаз, иуада ҩхеит аҧсуа ашәа 
аҧызҵо рыҧ шаара», – иҳәеит иара.

Аицлабра амҩаҧгараз иалхын ажи-
ури: Аҧсны жәлар рартист Лиудмила 
Гәымба, Аҧсны  зҽаҧсазтәыз артист 
Омар Сангәлиа, еицыр дыруа ашәа ҳәаҩ, 
амузыка арҵаҩы Манана Братухина.

Амҩаҧгаҩыс дыҟан Инесса Григо-
лиа. Аконцерт программа  хацыркын 
4 шықәса зхыҵуа Валериа Ҭҳаиҵыкә  
иналыгӡоз ашәа ала. Уи лҩыза Дани-
ель Џьыкырбеи  лареи рҽаҧсартәит  
I аҩаӡара адиплом. II – аҩаӡара ади-
плом иаҧсахеит: Мариа Бгьоу, Николь 
Иванова, Аделина Ажәанба, Альбина 
Мықәба, Аилин Узун Бекир-оҕлы, Ниа 
Гогохиа.

III –тәи аҩаӡара адиплом ранашьан: 
Леон Дарсаниа, Емили Аҩардан, Вик-
ториа Амаршьан, Алекса Шамба, Ла-
ура Агрба, Рада Кәаҕәаниа, Амелиа 
Гогохиа.

Аҧшь-гәыҧк рахьтә иалкаахаз 
ашәаҳәаҩцәа злахәыз ахыркә-
шаратә, гала-концерт мҩаҧган 
аҵыхә тәантәи амшазы. Аҧхьахәқәа 
згаз рызегьы иранашьан, адипломқәа. 

29 бал зауз иранашьан 1 аҭыҧ, 26-27 
бал змаз – аҩбатәи аҭыҧ,24-25 бал 
зауыз – ахҧатәи аҭыҧ.

Аноминациа «Дует» аҟны адиплом 
актәи аҩаӡара рҽаҧсартәит: Ва-
лериа Ҵәыџьбеи, Анна Мархә лиеи, 
Вероника Ҭаниеи. Ахҧатәи аҩаӡара 
адиплом ранашьан: Мариам  Перта-
иаеи, Мариам Чехьериеи.

Аицлабра иалахәыз ашәаҳәаҩцәа 
ҿарацәа рнаҩсангьы, арҽхәаҧ-
хьыӡтә шәҟәқәа рыҭан урҭ азыҟазҵоз 
амузыка арҵаҩцәа: Руслан Агәмаа, 
Анатоли Алҭеиба, Генади Дбар, Аида  
Маланӡиа, Нила Гергьедаа, Дми-
три Ҧиҧиа, Асҭанда Ҭарба, Хьыбла 
Мықәба, Лика Ҵәыџьба, Манана Бра-
тухина, Сариа Кәланба, Фатима Сам-
сониа, Инга Фарафанова, Мариана 
Фандеева, Ҭамара  Церцваӡе.

Аицлабраҿ иреиҳаӡоу аҳамҭа – 

Гран-при даҧсахеит Рада Нарда-
иа, ақалақь Очамчыра.

Ҳаицәажәара хыркәшо, Иван 
Кортуа ихьӡ зху Аҿиаратә центр 
анапхгаҩы Нури Кәарҷиа иҳәеит: 
«Ҳаицлабра ахықәкы – аҧсуа ашәа 
аӡыр гара, арҿиара ауп, аҟыбаҩ змоу  
ахәыҷқәа ралҧшаара, аҧсуа бызшәа, 
аҧсуа ашәа – агәбылра дыркра ауп. 
Иҳамоуп иааџьоу шьартә аҟыбаҩ 
злоу, аха иҳазхом апрофессионалтә 
ҟазара злоу арҵаҩцәа. Имаҷуп 
ашәақәа, зсахьаркыратә ҩаӡара 
ҳараку, ахәыҷқәа рдунеи зныҧшуа.

Агәыҕра  ҳамоуп  абри 
ҳаицлабра иацхраап ҳәа. Ашәа зҳәо 
дыҟамкәа, иаҧызҵо дзыҟалом, 
рызегь еимада зароуп, рыжәҩахыр 
еиды зароуп».

Наира САБЕКИА 

Амҩаҿ аҧҟарақәа рықәныҟәаразы

Ааигәа ахәыҷбаҳча «Аҟарма ҵыс» 
аҟны имҩаҧган иаарту ақалақьтә 

зыҟаҵара, уи  азкын аиҳабы ратә 
гәыҧ злахәыз «Амҩаҿ  аҧҟарақәа» 
деилыркаара.

Аҟәа ақалақь аҵара аусбарҭа 
аспециалист хада Аза Кәарҷиа 
азыҟаҵара хацыркхаанӡа даза-
аҭгылеит, ари апрограмма ишарбоу 
еиҧш ақәныҟәара шахәҭоу.  Убас-
гьы инаҵшьны илҳәеит. «Абас еиҧш 
иҟоу азыҟаҵа рақәа  ҧшьышықәса 
ҵуеит еиҿкааны иҳамо уижьҭеи, 
аха ишдыру еиҧш, адунеи зе-
гьы зымҽхазкыз  аҿкы чмазара 
иҳалаҵәаз иахҟьаны аамҭала 

иаанкылан, уажәы 
ҳусура иацаҳҵеит». 
Д а з а а ҭ г ы л е и т 
х ә ы ҷ б а ҳ ч а  цыҧхьаӡа 
ишеиҿкаахо атәы. 
Абас еиҧш иҟоу аи-
мадара иабзоураны 
ахәыҷ баҳча аусураҿы 
даараӡа алҵшәа амо-
уп ҳәа иазырҧ хьаӡоит 
аҵара-ааӡаратә процесс 
иалахәу.

Ашьҭахь ажәа рыҭан, 
ахәыҷ баҳча аиҳабы 
Аида Аршба, амето-
дист Индира Базба. 
Даара гәахәарала иры-
дыркылеит ақалақь 
иахыҧхьаӡалоу жәаха 
хәыҷбаҳча ааӡаҩцәа, 
аметодистцәа ахьым-
ҩахыҵыз аҧ ы ш ә а 
а и м д а р а з ы , у и 
крызҵазкуа усуп ҳәа 

иазырҧ хьаӡоит. «Ҳара ҳхәыҷ-
баҳчаҿы азыҟаҵа рақәа ҩба мҩаҧ-
гахоит: «Амҩатә ҧҟарақәа», анаҩс 
алогопед Ирма Қацәба лзыҟаҵара 
ашьҭыбжь «л» ашьақәы ргылара 
атемала», –лҳәеит лцәажәара 
харҭәаауа, аметодист хада. Убасгьы 
ахәыҷбаҳча «Аҟармаҵыс» иаҭааит 
амчратә усбарҭақәа рхаҭарнакцәа: 
Алиса Амҷба, Лана Габлиа.

Ааӡаҩ  Алиса Џьопуа лҽазылкит 
лзыҟаҵара, ахәыҷқәа рахь 
дынхьаҧшны илҳәеит, ҳахьынхо 
ақалақь Аҟәа есымша ишымҩасуа 
еиуеиҧшым амашьынақәа. Лара 

дазааҭгылеит шьапыла иныҟәо 
ауааҧсыреи  аҧсҟы зкуи дара-да-
ра шеиҧырхагам, избанзар амҩатә 
ҧҟарақәа ихьрықәныҟәо азы. 
Ашьҭахь азыҟаҵара иацҵауа, ааӡаҩ 
ахәыҷқәа рахь илымоу азҵаарақәа 
еилыкка аҭак ҟарҵон. Дара 
ирҳәеит ауаҩы  азин ахьимоу амҩа 
аихҵәара ахьыҟало – ашьаҟамҩа 
шацу, убасгьы  алашарбага  иша-
моу х-ҧшшәык, иазааҭгылан урҭ 
доусы ирыҵанакуа: аҟаҧшь – 
аныҟәара шыҟамло, аҩежь еснагь 
– агәҽанызаара, аҧшра шаҭаху, 
аеҵәа – шәахьцалакгьы шәымҩа 
аартуп.

Абас еиҧш иҟоу азыҟаҵара 
ааӡаҩцәа ирнаҭаз рацәан. Анаҩс, 
алогопед Ирма Қацәба лзыҟаҵара 
ашьҭыбжь «с» ашьақәыргылара 
атемала имҩаҧылгеит. Араҟа 
лара лзыҟаҵара еихышәшәо 
ицон, аҧсыҧлагаҩагара ҭаалым, 
артикулиациатә ҭаалым, ацы-
ра аус адулара, ашьҭыбжь «л» 
аҧшаара. Алогопед Наида Ле-
иба лажәақәа рыла, араҟа ме-
тодикала жә-пунктк иарбаз зе-
гьы ишахәҭоу дықәныҟәеит, 
насгьы лцәажәараан иазгәалҭеит 
ацхыраагӡа еиқәзыршәаз лусушьа 
алҵшәа  хымҧада  ишеиҿкаахо 
атәы. Лцәажәара хыркәшауа , 
Наида  Леиба  ааӡаҩцәа ираб-
жьылгеит дара рыхәҭақәа рҿы иш-
рылшо артикулиациа ҭаалым ада, 
еиуеиҧшым егьырҭ аҭаалымқәа 
рымҩа ҧгара.

Сабина МАРХОЛИА


